
ARQANS
Ауданныњ ќоѓамдыќ-саяси апталыќ газеті

Құрметті Үкімет мүшелері және жиынға 
қатысушылар!

Бәріңізге мәлім, Қазақстан өтпелі кезеңге аяқ 
басты. Біз ел тағдырына әсер ететін ауқымды 
өзгерістерді жүзеге асырып жатырмыз. Қызылордада 
өткен Ұлттық құрылтай отырысында конституциялық 
реформаның маңызды тұстары туралы айтқанымды 
білесіздер. Қоғамда кеше ғана емес, жарты жылдан 
бері Конституцияға қатысты жан-жақты пікір алмасу 
жүріп жатыр. Барлық ұсынысты жүйелеп, саралау 
үшін 130 адамнан тұратын Конституциялық комиссия 
құрылды. Бұл – ауқымы жағынан да, кәсіби деңгейі 
тұрғысынан алып қарасақ та, еліміз үшін теңдесі жоқ 
комиссия. Осы жолы Комиссия құрамында шетел ма-
мандары жоқ.

Жалпы, былтыр қазан айынан бастап 
азаматтарға өз пікірін білдіруге толық мүмкіндік 
берілді. Сол уақыттан бері eGov және eOtinish 
мемлекеттік цифрлық платформалары арқылы 
бірнеше мың ұсыныс келіп түсті. Комиссия өтініштің 
бәрін мұқият қарап, қорытып, тиісті түзетулерді 
әзірледі. Конституциялық комиссияның жұмысы ба-
рынша ашық жүргізілді. Мұны айтып өту өте маңызды. 
Себебі еліміздегі реформалар бұрын-соңды ешқашан 
дәл осылай жан-жақты талқыланып, тікелей эфир 
арқылы жұртшылықтың назарына ұсынылмаған.

Біз «Халық үніне құлақ асатын мемлекет» ретінде 
цифрлық платформаларды кеңінен қолдандық. 
Конституциялық реформаға байланысты азаматтар-
мен байланыс желілері тиімді жұмыс істеді. Соның 
арқасында шын мәнінде жалпыұлттық ауқымдағы 
талқылау болды десек, дұрыс болар. Бұл – Әділетті 
Қазақстан құрылысының айқын көрінісі.

Осыған дейін Конституциялық комиссияның он 
отырысы өтті. Комиссия мүшелері түзетулердің аса 
көптігін ескере отырып, ортақ пайымға келді. «Ата 
заңға жекелеген өзгеріс енгізу жеткіліксіз, қазіргі 
жағдайда жаңа Конституция қабылдаған жөн» деген 
байлам жасады. Соған сәйкес қаңтар айында жаңа 
Конституцияның алғашқы нұсқасы жарияланды.

Бұл бастама қоғамның айрықша назарын аудар-
ды. Мен мұны өте жақсы үрдіс деп санаймын. Аза-
маттарымыз Конституция жобасының түрлі баптарын 
қызу талқылап жатыр. Қоғамның саяси мәдениеті 
және белсенділігі артып келеді. Бұл – менің саяси 
бағдарымда көрсетілген негізгі міндеттердің бірі.

Еліміз үшін «Әртүрлі көзқарас – біртұтас ұлт» 
және «плюрализмге – ашықпыз, экстремизмнен – 
қашықпыз» қағидаттары өте маңызды. Сол арқылы 
қоғамдық диалогтің дамуына, еліміздің үздіксіз алға 
басуына жол ашылады. Қазірдің өзінде бір нәрсені 
күмәнсіз айтуға болады: жұртшылық назарына мүлде 
жаңа құжат ұсынылып отыр. Бұл құжат мемлекетіміз 
дамудың даңғыл жолына түскенін, яғни сапалық 
тұрғыдан жаңа деңгейге көтерілгенін көрсетеді.

Жаңа Конституция жобасына енген нормалар 
Қазақстанның саяси жүйесінің даму қисыны мен 
бірізділігін бекітеді. Ол, ең алдымен, «Күшті Прези-
дент – ықпалды Парламент – есеп беретін Үкімет» 
тұжырымдамасына негізделеді.

Соңғы жылдардағы саяси реформаларға кеңінен 
қарасақ, Қазақстан суперпрезиденттік билік форма-
сынан түбегейлі бас тартып, беделді әрі ықпалды 
Парламенті бар президенттік республика үлгісіне 
көшкеніне көз жеткізуге болады.

Ұсынылып отырған өзгерістер – осы 
үдерістің заңды жалғасы. Соңғы жылдардағы 
саяси жаңғыртулар, соның ішінде 2022 жылғы 
конституциялық реформа мемлекетіміздің 
конституциялық негізін толық қайта құру қажет екенін 
көрсетеді.

Шын мәнінде, бұл – мемлекетті басқарудың жаңа 
жүйесін қалыптастыру деген сөз.

Ұсынылған түзетулер билік құзыреттерін қайта 
бөлуге, тежемелік және тепе-теңдік жүйесіндегі 
теңгерімді күшейтуге, ең бастысы, барлық сая-
си институттардың тиімділігі мен орнықтылығын 
жақсартуға мүмкіндік береді.

Жаңа Конституция жобасында «адам мемлекет 
үшін емес, мемлекет адам үшін» қағидаты айқындала 
түсті. Біз 2019 жылдан бері дәйекті түрде осы жолмен 
жүріп келеміз.

Түптеп келгенде, ұсынылып отырған өзгерістердің 
арқауы – бір. Бұл – адамдардың және азаматтардың 
құқықтары мен бостандықтарын қорғау. Бұл – жалаң 
сөз емес. Біз адам құқығының қорғалуына кепілдік 
беретін және оның нақты жолдары айқын көрсетілетін 
біртұтас жүйе қалыптастырамыз.

Мысалы, адвокаттардың ұсынысымен Ата Заң 
жобасына адвокатура туралы жеке бап қосылды. 
Жаңа Конституция жобасында білім беру жүйесіне 
баса мән беру арқылы мемлекеттің зайырлы сипа-
ты да нақтылана түсті. Ал «Неке – еркек пен әйелдің 
ерікті және теңқұқылы бірлестігі, яғни одағы» деген 
тұжырым арқылы қоғамдағы дәстүрлі құндылықтарды 
сақтап қалу мақсаты көзделді. Конституция жобасын-
да табиғатты қорғау мәселесіне де назар аударылды. 
Меніңше, бұл – өте маңызды нәрсе.

Түзетулердің ішіне тағы бір аса қажетті норманы 
енгізу керек деп санаймын. Қазіргі Конституцияда 
«Тұрғын үйге қол сұғуға болмайды. Сот шешімінсіз 
тұрғын үйден айыруға жол берілмейді» деген ере-

же бар. Осы ережені «тұрғын үйден мәжбүрлеп 
шығаруға» да сот шешімінсіз жол берілмейді деп 
толықтырған жөн.

Меніңше, бұл – жаңа Конституцияның сипатына 
толық сай келетін әлеуметтік норма. Конституциялық 
комиссия мүшелерінен осы ұсынысты қарауды 
сұраймын. Тұтастай алғанда, Негізгі Заң жобасын-
да Қазақстанның қарқынды дамуына, ұлтымыздың 
ұйысуына қажетті іргелі қағидаттар мен құндылықтар 
толық қамтылған.

Әділетті Қазақстан, Заң мен тәртіп, азаматтардың 
құқықтары мен бостандықтары мүлтіксіз сақталатыны 
сияқты негізгі қағидаттар нақты көрсетілген. Білім, 
ғылым, инновациялар және мәдениет еліміздің 
теңдессіз басымдықтары ретінде айқындалды. 
Тәуелсіздігіміз, егемендігіміз және аумақтық 
тұтастығымыз мызғымас құндылықтар болып қала 
береді және еліміздің унитарлығы, жерінің тұтастығы 
мен басқару нысаны ешқашан өзгермейді деген аса 
маңызды сөздер бар. Ата Заңымызда бірлік пен 
келісімнің негіздері нығая түседі. Бас құжатта жауапты 
әрі жасампаз отаншылдық ұғымы нақты жазылады.

Бір сөзбен айтқанда, жаңа Конституция жобасын 
шын мәнінде озық, яғни түбегейлі жаңарған, әрбір 
тұсы сарапталған, сапалы жазылған мәтін деп атауға 
толық негіз бар. Онда конституциялық құрылысқа 
қатысты әлемдегі үздік тәжірибелер көрініс тапқан, 
адам құқықтары және ұлттық мүддеміз толық 
қорғалған.

Әрине, қазіргі Конституциямыздың мән-маңызын 
ешкім жоққа шығармайды. Соңғы 30 жылда жет-
кен барлық жетістігіміздің бастауында Ата Заңымыз 
тұрғаны сөзсіз. Бұл – тұңғыш Президент Нұрсұлтан 
Әбішұлы Назарбаевтың табанды еңбегінің арқасы.

Дегенмен бұл құжат еліміз енді ғана еңсесін тіктей 
бастаған кезде қабылданғанын ескерген жөн. Онда 
Тәуелсіздіктің алғашқы кезеңіндегі қиын күндердің ізі 
бар. Солай болуы да заңды.

Сол кезден бері еліміз адам танымастай өзгерді. 
Болашағымызға көбі күмәнмен қараса да, Қазақстан 
халықаралық беделі жоғары, мықты мемлекетке ай-
налды. Қазір әлемдегі геосаяси, геоэкономикалық, 
технологиялық ахуал түбегейлі өзгеріп жатыр. Соңғы 
жылдары Қазақстан да көптеген өзгерісті бастан 
өткерді. Бұл өзгерістер ұлт санасына ықпал етті, тіпті, 
зор сілкініс әкелді десек, қате болмас. Сондықтан 
еліміздің мақсат-міндеттерін, құндылықтары мен 
қағидаттарын заман талабына сай, конституциялық 
деңгейде жаңғырту айрықша маңызды.

Жаңа Конституцияның жобасы жекелеген 
түзетулер енгізілген жоба емес. Бұл өзгерістердің 
басты мақсаты – жаңа тарихи дәуірде мемлекеттің 
негіздерін түбегейлі қайта құру, қоғамдық сананы 
жаңғырту. Жаңа Конституцияның жобасына аса 
қажетті әрі озық нормалар енгізілген. Біз бәріміз бір 
ел болып ырыс-ынтымағымызды, береке-бірлігімізді 
сақтай отырып, эволюциялық, яғни табиғи жолмен 
дамып келеміз. Бұл – өте маңызды. Бұдан басқа жол 
жоқ.

Жаңа Конституция Қазақстанды тың қарқынмен 
өркендетуге, әр азаматтың әлеуетін арттыруға жол 
ашады деп сенемін. Қалай десек те, Ата Заңымызға 
қатысты түпкілікті шешім жалпыұлттық референдум-
да қабылданады.

Біздің басты мақсатымыз – қазіргі күрделі кезеңде 
Қазақстанның әлеуметтік-экономикалық және 
халықаралық әлеуетін арттыру.

Сарапшылар әлем экономикасының өсімі баяу-
лап, халықаралық сауда қарқыны әлсірейді деген бол-
жам жасауда. Дамушы елдерге салынатын жаһандық 
инвестиция көлемі азайып барады. Қаржы саласы 
тоқырауға ұшырауы мүмкін. Бүгінде көптеген ел өз 
нарығын қорғау шараларын күшейтіп жатыр. Мем-
лекеттер арасында өзара тарифтік шектеу қою үрдісі 
белең алды. Жаһандану үдерісі кері сипат ала баста-
ды. Мұның бәрі әлемдегі геосаяси ахуалды өзгертіп 
жатыр. Бірақ негізгі әрі шешуші оқиғалар әлі алда.

Дүние жүзінде мүлде жаңа үдерістер пайда 
болуда. Мемлекеттің тұрақты дамуы үшін біз осы 
өзгерістерге экономикалық және саяси тұрғыдан 
бейімделуіміз қажет. Бұл – аса маңызды міндеттің бірі.

Бұрынғы тәсілдер қазір тиімсіз болып қалғанын 
көріп отырмыз. Озық мемлекеттер әлем экономика-
сын дамытудың жаңа үлгісін әзірлеуге кірісіп кетті. Біз 
де бұл үдерістен шет қалмауымыз керек.

Ұлт мүддесін қорғау үшін экономиканы нығайтуға 
және дамытуға арналған нақты жоспар болуға тиіс. 
Дүние жүзіндегі экономикалық ахуалға қарамастан, 
былтыр экономикамыз 6,5 пайызға өсті. Біздің мис-
сиямыз – айқын: экономикалық өсім жоғары сапаға ие 
болуы керек, яғни, ең алдымен, халықтың әл-ауқатын 
арттырып, тұрмысын жақсартуға тиіс. Басқаша 
айтсақ, ішкі жалпы өнім артқан сайын азаматтардың 
нақты табысы да көбеюі керек. Бұл – Үкіметтің алдын-
да тұрған негізгі міндет.

Аталған мақсатқа жету үшін бізге бұған дейінгі 
өсімді қанағат тұтпайтын, қазіргі сын-қатерлерге же-
дел жауап беретін, басымдықтар егжей-тегжейлі 
ойластырылған экономикалық саясат қажет.

Басқаша айтқанда, бізге тұрақты өсім моделі ке-
рек. Оған сәйкес, мемлекет нарықтық экономиканың 
стратегиялық даму векторын нақты анықтап, қолда 

бар қаржы ресурстарын экономикалық өсім әкелетін 
басты салаларға бағыттауы қажет. Мұндай тәсіл 
ұлттық табысты азаматтарымызға анағұрлым тиімді 
әрі әділ бөлуге мүмкіндік береді.

Ашығын айтқанда, мен бұл жайында күнде 
ойланамын, мамандармен кеңесемін, ар-
найы экономикалық сараптамаларды оқимын. 
Экономикалық және қаржылық саясатты қайта 
жаңғырту бойынша ауқымды жұмыс күтіп тұр.

Үкіметтің таяу арадағы міндеті – өнімділікті арт-
тыру, технологиялық жаңару және адами капиталды 
дамыту есебінен өсімді қамтамасыз ету, табысты ел 
игілігіне жұмсау.

Мұндай моделді тек инвестиция саясатын жан-
дандыру, бизнестің мүддесін тұрақты қорғау арқылы 
құруға болады. Яғни бұл саясаттың түпкі нәтижесі 
халық табысын арттыру, экономикалық дербестікті 
нығайту болуға тиіс.

Үкіметтің алдында уақыт оздырмай шешетін 
бірқатар міндет бар. Атап айтқанда, тұрақты әрі 
қалыпты инфляция көрсеткішін және мемлекет 
қаржысының теңгерімділігін қамтамасыз ету, сондай-
ақ былтырғы Жолдауымда жарияланған жаңа 
инвестициялық кезеңді толығымен жүзеге асыру.

Жаппай цифрландыру және жасанды 
интеллектіні енгізу көмекші қызмет атқарумен шек-
телмей, экономикалық дамудың басты арқауы болуы 
керек.

ЖИ негізінде цифрландырудың бірқатар басты 
міндеттерін орындау қажет. Бұл – еңбек өнімділігін 
арттыру, экономиканың экспортқа бағдарланған сек-
торларын қалыптастыру, қосылған құны жоғары өнім 
шығару және Қазақстанды жаһандық цифрлық эконо-
мика тізбегіне кіріктіру.

Жаңа инвестициялық кезеңді іске асыру еліміздің 
индустрия, энергетика, көлік салаларындағы замана-
уи жүйесін қалыптастыруға мүмкіндік береді.

Жасанды интеллектіні дамыту, бұл – ұран емес, 
бұл экономикалық идеологияның негізгі тірегі, тіпті 
ұлттық идеологиямыздың мызғымас тұғыры болуға 
тиіс. Осындай жауапты сәтте дұрыс, батыл әрі тиімді 
шешімдерді дер кезінде қабылдау өте маңызды. Шы-
найы өмірге түк қатысы жоқ «құрғақ» ұсыныстар беру, 
қысқасы, нәтижесі жоқ іспен айналысу мүлдем бол-
мауы қажет.

Бүкіл мемлекеттік аппарат нақты нәтижеге жету 
үшін жұмыс істеуі керек және оның игілігін бүкіл қоғам 
көруге тиіс. Осы орайда, қазіргі таңдағы аса өзекті 
мәселелерге тоқталайын.

БІРІНШІ. Инфляцияны ойға қонымды, қалыпты 
деңгейге түсіру қажет. Оның шарықтап кетуіне жол 
бермеу керек.

Инфляцияның не себепті жоғары болып тұрғаны 
белгілі, кеселдің себебі анықталды. Енді осы мәселені 
шешу керек. Бірақ ұсынылатын шаралар елдің даму-
ына кері әсерін тигізбеуі қажет. Дәл осы тұста түрлі 
пікір айтылып жатыр.

Үкімет пен Ұлттық банкке бірлесіп нақты іс-қимыл 
алгоритмін әзірлеуді тапсырамын. Осы маңызды 
жұмысқа барлық мекеме өкілдері мен сарапшылар 
қатысуға тиіс. Тағы да қайталап айтамын: қолайсыз 
ахуалды шұғыл ретке келтіру қажет.

Биылдан бастап үш жыл қатарынан инфляция-
ны төмендету үшін нақты шаралар қабылдау керек. 
Бірлескен іс-қимыл бағдарламасын сапалы орындау 
айрықша маңызды. Мәселені шешудің орнына бос 
сөзді көбейтіп, қажетсіз «жол карталарын» әзірлеу – 
жауапкершіліктен қашу деген сөз. Алдын ала ескерту: 
ондай жағдайда қатаң шара қолданылады. Халықтың 
табысы артса ғана, нақты нәтижеге қол жеткіздік деп 
санауға болады.

ЕКІНШІ. Жаңа Салық кодексінің тиімді енгізілуін 
қамтамасыз ету керек.

Жаңа салық-бюджет саясаты теңгерімді сипат 
алып, экономиканы орнықты дамытуға, халықтың әл-
ауқатын арттыруға бағдарлануы қажет.

Биыл күшіне енген Салық кодексі экономикадағы 
ашықтық пен тәртіпті күшейтуге ынталандырады. 
Қазірдің өзінде алғашқы оң нәтижелерін көріп отыр-
мыз. Экономика министрлігінің мәліметіне сәйкес, 
өзін-өзі жұмыспен қамтығандарға арналған жаңа 
салық режимі іске қосылғалы бері 180 мыңнан астам 
жаңа салық төлеуші заң аясында әрекет ете бастады.

Үкіметтің бағалауынша, салық реформасының 
нәтижесінде биыл бюджетке қосымша 4,4 триллион 
теңге түседі.

Жоспар, әлбетте, көңілге сенім ұялатады. Бірақ 
қайталап айтамын: белгіленген көрсеткіштерге шама-
дан тыс салық салу, бизнесті заңсыз немесе негізсіз 
қыспаққа алу есебінен жетуге болмайды.

Бюджетті тиімді салықтық әкімшілендіру арқылы 
толықтыруға болады деп ойлаймын. Сондықтан 
салық жүйесін жаппай цифрландыруға шұғыл кіріскен 
жөн.

Жазалаушы менталитеттен арылатын кез келді. 
Салық органдары мен салық төлеушілер арасын-
да серіктестік және өзара сенім қағидаты орнығуға 
тиіс. Мемлекет пен бизнестің тиімді ықпалдастығын 
жолға қою керек. Мұндай серіктестік әділдікке, өзара 
тиімділікке, тіпті экономиканы дамытудың маңызын 
түсіну тұрғысынан алғанда жауапкершілікке құрылуға 
тиіс деп ойлаймын.

Бұл жөнінде жақында «Turkistan» газетіне 
берген сұхбатымда айттым. Үкіметтің кейбір 
мүшелерімен әңгімеден ұққаным, оны бәрі бірдей 
ықылас қойып оқымаған секілді. Қызылордада 
өткен Ұлттық құрылтай отырысындағы сөзімді де 
толық түсінбегендеріңіз байқалады. Интернет ұзақ 
мәтіндерді оқудан алыстатты. Оның үстіне мәтінді, 
кітаптар мен мақалаларды оқымай-ақ, мазмұнын 
тыңдай салатын мүмкіндік пайда болды. Бірақ бұл 
мемлекеттік қызметкерлерге жараспайтын әдет. Оқу 
керек. Әйтпесе, зейнет жасына жеткен кезде, ойлану 
қабілетінен айырылып қаласыздар. Бұл өте қауіпті. 
Сондықтан көп оқыңыздар.

Банктер, агрегаторлар мен маркетплейстер 
салықтық әкімшілендірудің әрекет ету аясына 
толықтай еніп, салық агенттері міндетін атқаруға тиіс.

Мемлекеттік кірістер комитетіне толық цифрлық 
режимде жұмыс істейтін «фискальдық деректер фа-
брикасына» айналу міндеті жүктелді. Бүкіл мәселені 
шешудің жалғыз дұрыс жолы – осы.

2027 жылдың соңына дейін салық және кеден 
жүйесін басқарудың цифрлық тәсілін енгізу қажет. Бұл 
– стратегиялық маңызы бар міндет.

Сонымен қатар Ұлттық тауарлар каталогы 
мен Отандық тауар өндірушілері реестрін жедел 
іске қосып, тауарларды цифрлық таңбалау жүйесін 
кеңейткен жөн. Бірақ тауар таңбалауды жоспарланған 
өндіріске зиянын тигізбей жасау керек. Министрліктер 
қабылдаған жаңа ережелер мен шешімдер шетелдік 
және отандық компаниялардың қызметіне кері әсер 
етпеуге тиіс. Мұндай жайт еліміздегі инвестициялық 
климатты нашарлатады. Отандық және шетелдік 
компаниялар бұл мәселеге алаңдаушылық білдіріп, 
маған хат жазып жатыр.

Фискалдық саясаттың тиімділігіне, ең алдымен, 
бюджетті ретке келтіріп, қаржы тәртібін қатаң сақтау 
арқылы қол жеткізуге болады.

Мемлекеттің тиімсіз шығындарын ба-
рынша қысқарту үшін қолданыстағы бюджет 
бағдарламаларын бастан-аяқ қайта қарау қажет. 
Біз бұл жайында бұған дейін айтқан болатынбыз, 
тағы қайталауға тура келіп тұр. Бұл – өте маңызды 
міндет. Мұны орындауды созбалаңға салмаңыздар. 
Бұл істе Қаржы және Экономика министрліктері 
қатаңдық пен табандылық, кәсібилік танытуы керек. 
Басымдықтардың қайсысы бірінші, қайсысы кейін 
екенін нақты белгілеп алу қажет.

Бюджет қаржысын игерудің қазіргі критерийінен 
бас тартып, мемлекеттік инвестицияның тиімділігін 
басқаруды күшейткеніміз дұрыс. Бұл – маңызды 
міндет. Жалпы, бюджетті асығыс игеру дұрыс емес. 
Мұны кім шығарып жүр? Жылдың соңында бюджетті 
игеру керек деген жарыс басталады. Басқаша айтсақ, 
бұл қаржыны оңды-солды шашу деген сөз. Жұмыс 
тәртібін қайта қараңыздар. Өйткені қазір заман басқа.

Үкімет пен әкімдер бюджеттің игерілмей қалуынан 
қауіптеніп, жобаларға қаржы бөлу тәжірибесін 
доғаратын кез келді. Ең сорақысы, мұндай шешімдер 
субъективті түрде қабылданып, қаржы таңдаулыларға 
ғана беріледі. Тоқетері, әркім өз білгенін жасағанды 
қою керек.

Енді мұндайды мемлекет мүддесіне қасақана 
қарсы әрекет ету деп қарастырамыз.

Бюджет қаржысы азаматтарымызға нақты пайда 
әкелетін және ұлттық экономиканың дамуына септігін 
тигізетін жобаларға берілуге тиіс.

Үкіметке биыл 1 мамырға дейін бюджет 
бағдарламаларына ревизия жүргізіп, мемле-
кет есебінен қаржыландырылатын жобаларды 
іріктеу механизмін жетілдіру тапсырылады. Бұл 
квазимемлекеттік секторға да қатысты.

Мен Жолдауда бұл мәселе туралы айттым: 
бюджеттік шығындардың ашықтығын қамтамасыз 
ету үшін, яғни қаржының қайда, қалай және не үшін 
жұмсалып жатқаны айқын болуы үшін цифрлық 
теңгені белсенді пайдалану қажет.

Қазіргі таңда бұл тәсіл мемлекеттік сатып алу 
жүйесінде, субсидиялау кезінде, сондай-ақ Ұлттық 
қордан ірі жобаларға қаражат бөлу барысында тиімді 
қолданылып жүр. Бұл құралды басқа да салаларға 
енгізіп, аясын кеңейту керек.

Тағы бір маңызды мәселе. Аймақтардағы 
бюджеттік жоспарлауды сапалы жүргізуге баса 
мән беру қажет. Өздеріңізге мәлім, соңғы жылдары 
аймақтардың кіріс қоры айтарлықтай артты, бірқатар 
салық пен төлем түрлері республикалық деңгейден 
аймаққа берілді. Соның салдарынан жеткілікті қаржы 
бөлмей, жергілікті бюджетке қосымша шығындарды 
артып қою жағдайлары жиілеп кетті. Мұндай тәжірибе 
бюджетаралық қатынастардың қисынына қайшы әрі 
қабылданып жатқан шешімдерге сенімді жоғалтады. 
Сондықтан жергілікті атқарушы органдарға берілетін 
қаржы ресурстары мен олардың міндеттемелері бір-
бірімен мөлшерлес болуын ескеру өте маңызды. Егер 
біліктеріңіз жетсе, мұны орындау аса қиын емес.

Қазақстан – бір орталықтан басқарылатын уни-
тарлы, біртұтас ел. Сол себепті еліміздің әлеуетін 
нығайтуды, халқымыздың әл-ауқатын арттыруды ба-
сты мақсат етіп, ақыл-парасатпен, бір қолдың сала-
сындай жұмылып жұмыс істеу қажет.

(Жалғасы 2-бетте).

Мемлекет басшысы Қасым-Жомарт Тоқаевтың 
Үкіметтің кеңейтілген отырысында сөйлеген сөзі

Мемлекет басшысы Қасым-Жомарт Тоқаевтың 
Үкіметтің кеңейтілген отырысында сөйлеген сөзі

(Жалғасы. Басы 1-бетте).
Жаңа Бюджет кодексінде бюджетаралық 

қатынастар нақтылық және барлық бюджет 
деңгейіндегі жауапкершілік тұрғысынан қайта 
қаралды. Енді осы нормалар өңірлерде іс жүзінде 
қалай жұмыс істейтінін байқап көру керек. Егер 
қолданыстағы құралдар тиімсіз екенін көрсетсе, оны 
түзету қажет. Түптің түбінде, бұл киелі кітап емес қой. 
Мұнда ешқандай күмән жоқ. Шешімді тез әрі батыл 
қабылдау қажет. Уақыттың талабы сондай.

Жаңа ережелер өңірлердің қаржылық дербестігіне 
тұсау болмауға тиіс. Ең бастысы, олардың кіріс 
көздерін ұлғайтуға деген ынта-жігеріне кері әсер 
етпеуі керек. Мұның маңызы зор. Егер өңірлердің кіріс 
базасын ұлғайтуға кедергі келтірсек, оның салдары 
қиынға соғады. Осыны да ойлаңыздар.

Үкімет аймақтардың қаржылық орнықтылығын 
нығайту шараларын қабылдауға міндетті. Бұл – 
стратегиялық сипаты бар мақсат. Басқарудың түрлі 
деңгейі арасындағы жауапкершілікке салғырт қарауға 
болмайды.

Менің тапсырмаммен былтыр 2030 жылға дейін 
аймақтарды дамытуға арналған тұжырымдама 
бекітілді. Басты мақсат – өңірлер арасындағы 
әлеуметтік-экономикалық теңсіздікті азайтып, 
халықтың әл-ауқатын арттыру.

Өткен жылғы даму қорытындысы туралы айтар 
болсақ, аймақтардың экономикасы тұрақты өсіп-
өркендеп келеді. Бірақ шешімін таппаған мәселелер 
бар. Аймақтардың инфрақұрылыммен қамтылу 
деңгейі орташа есеппен алғанда – 64,1 пайыз. Бұл 
көрсеткіш әр өңірде әртүрлі, айтарлықтай алшақтық 
бар.

Қажетті инфрақұрылымның болмауы 
облыстардың дамуына және халықтың тұрмыс са-
пасына кері әсерін тигізіп отыр. Әсіресе, жаңадан 
құрылған Абай және Ұлытау облыстарында 
инфрақұрылым жеткіліксіз. Алматы облысында да 
ахуал мәз емес. Бұл аймақтардың дамуына айрықша 
назар аудару қажет.

Аймақ басшылары экономиканы әртараптан-
дыруға және азаматтардың табысын арттыруға баса 
мән беруге тиіс. Инфляцияны төмендету үшін тиімді 
шаралар қабылдап, сапалы инвестиция тартуы ке-
рек, шағын және орта бизнесті дамыту арқылы жаңа 
жұмыс орындарын ашуы қажет.

ҮШІНШІ. Цифрлық мемлекет құру мәселесіне 
айрықша көңіл бөлу керек. Бұл Қазақстанның 
болашағына тікелей әсер етеді.

Жаңа ғана бұл саланың еліміз үшін стратегиялық 
маңызы туралы айтып кеттім, баршаға түсінікті 
деп ойлаймын. Сондықтан жұмысқа селқос қарап, 
жайбарақат жүруге болмайды. Әйтпесе, қолдағы 
мүмкіндіктен айырылып қаламыз.

Цифрлық тәсілдер арқылы артық шығынды 
қысқартып, әкімшілік кедергілерді еңсере аламыз. 
Басқару ісіндегі тиімсіз шешімдерді барынша азайтуға 
болады.

Жасанды интеллектіні толыққанды енгізу бүкіл 
цифрландыру саясатының өзегі болуға тиіс. Жасан-
ды интеллектіге негізделген аса маңызды цифрлық 
жобаларды жүзеге асыру мәселесін айрықша назар-
да ұстау керек. Үкімет мұндай жобаларды толық әрі 
уақтылы қаржыландыру үшін негізгі басымдықтарды 
нақты белгілеп алуы қажет.

Әйтпесе, ауқымды жоспардың бәрі қағаз жүзінде 
қалып қояды. Алдымызда айқын бағдар болмаса, 
қандай стратегиямен де мақсатқа жету оңай болмай-
ды.

Сонымен қатар тағы бір кемшілік көзге анық 
көрінеді. Үкімет мүшелері мен әкімдер өздеріне сеніп 
тапсырылған салалар мен облыстардағы барлық 
олқылықты цифрландыруға «жаба салады». «Жаппай 
цифрландыру енгізілсе, Сіз көрсеткен олқылықтар 
мен кемшіліктер өздігінен жойылады» дейді. Бұл ара-
да не айтуға болады? Адамдар өзін қорғаудың, басын 
арашалап алудың небір құйтырқы әдісін табады.

Тағы бір маңызды мәселе. Сапалы цифрлық даму 
үдерісін жеке сектормен тығыз байланыста қараған 
жөн. Үкімет бизнес саласына цифрлық тәсілдерді 
белсенді түрде енгізуге мүмкіндік беретін арнайы 
қолдау шараларын әзірлеуге тиіс.

Қазір мемлекет көрсететін қызметтерді циф-
рландыру, мемлекеттік базаларды өзара кіріктіру 
жұмысы жүріп жатыр. Бірақ мұның бәрі мәліметтерді 
басқару ісінің сапасын жақсарта алмай отыр. Әзірге 
оң өзгерістер көрінбейді.

Бірыңғай стандарт енгізіп, мәліметтерді 
мемлекеттің стратегиялық ресурсы ретінде басқаруға 
көшу өте маңызды.

Үкіметке Стратегиялық жоспарлау және ре-
формалар агенттігімен, сондай-ақ Ұлттық банкпен 
бірлесіп жыл соңына дейін мемлекеттік мәліметтерді 
басқарудың біртұтас жүйесін құруды тапсырамын.

Соңғы кезде мемлекеттік цифрлық жүйелердің 
жұмысынан ақау шығып жүр. Бұл қазіргі ІТ-тәсілдердің 
технологиялық жағынан ескіргенін және басқару 
сапасының төмендігін көрсетеді. Мұндай олқылықтар 
мемлекеттің бизнес өкілдерімен және азаматтармен 
қарым-қатынасына кері әсерін тигізеді. Сондай-ақ 
тиімді цифрлық орта қалыптастыру жұмысын тежейді.

Цифрлық өзгерістің бәрі QazTech 
платформасының негізінде жасалуға тиіс. Бүгін бұл 
мәселені біраз талқыладық.

Үкіметке бірыңғай цифрлық платформаға көшуге 
тура келеді. Бұл – маңызды міндет. Бұған дейін 
ведомстволардың бәрі цифрландырумен ешқандай 
бақылаусыз, өз бетінше айналысып келді. Бұл 
техникалық проблемаларды көбейтіп қоймай, қазына 
қаржысын оңды-солды шашуға әкеп соқты.

Бас прокуратурада өткен жиында Үкімет 
мүшелері шашыраңқы жүйелердің басын біріктіруге 
қанша қаржы қажет екенін жария етті. Басын ашып 
айтайын, мұндай ақша жұмсалуы мүмкін емес. Ел 
аузында жүрген бір құрылысшы-шенеунік айтқандай, 
ақшасы болса, ғимаратты ақымақ та салады, ал 
осы міндетті қаржысыз шешуге шеберлік қажет. 
Ал шеберліктеріңізді көрсетіңіздер. Үкімет бюджет-
тен қыруар қаражат шығындамай, тапсырманы 

орындаудың жоспарын ұсынуға тиіс. Проблеманы 
қолдан жасап, оны шешу үшін мемлекеттен ауқымды 
инвестиция бөлеміз. Бұлай болмайды.

Цифрлық трансформация кезеңінде, ең алды-
мен, жеке адамның мүддесіне нұқсан келуі мүмкін. 
Сондықтан дербес деректердің сенімді қорғалуын 
қамтамасыз етуге айрықша назар аудару керек. Дер-
бес деректердің тарап кетуі, онлайн-алаяқтық, жасан-
ды интеллектіні қылмыс құралы ретінде пайдалану 
– мұның бәрі біздің елде де, шетелде де қалыпты 
жағдайға айналды.

Біз Қаржылық мониторинг агенттігі мен 
басқа да құқық қорғау органдарын жұмылдырып, 
киберқылмыспен және алаяқтықпен күресу үшін нақты 
шаралар қабылдап жатырмыз. Ұлттық антифрод-
орталығы 90 мың азаматты алаяқтардың арбауынан 
сақтап қалды.

Үкіметке тиісті мекемелермен бірге киберқауіп-
сіздікті қамтамасыз ету және азаматтардың 
деректерін қорғау мәселесін кешенді түрде мұқият са-
ралап, қарауды тапсырамын. Бұдан бөлек, жақында 
Ұлттық құрылтайда атап өткенімдей, цифрлық дербес 
деректерді қорғау мәселесі конституциялық деңгейде 
бекітіліп, айқындалуы керек.

Әлеуметтік саланы цифрландыру мәселесі де 
өте маңызды. Былтыр республикалық бюджеттің 40 
пайызға жуығы осы салаға бөлінді. Бірақ бұл қаражат 
қаншалықты тиімді жұмсалды деген орынды сұрақ ту-
ындайды. Сондықтан Үкімет үй шаруашылықтарының 
әлеуметтік цифрлық профилін қалыптастыруға тиіс. 
Сонда әлеуметтік көмек те шын мәнінде көмекке 
мұқтаж адамдарға беріледі.

Қаржылай төлемақыдан бастап, азық-түлік, дәрі-
дәрмек, баспана немесе білім алуға берілетін ваучер-
лерге дейінгі қолдаудың барлық түрі банк және төлем 
инфрақұрылымымен тығыз байланысқан «Әлеуметтік 
әмиян» арқылы берілуге тиіс.

Үкімет әкімдіктермен бірге осы тәжірибені барлық 
жерде кеңінен қолдануы керек. Сондай-ақ бұл тәсілді 
жыл соңына дейін тездетіп іске қосуы қажет.

Менің байқауымша, Үкімет отандық Aitu 
мессенджеріне тиісті деңгейде көңіл бөлмей отыр. 
Тіпті оны мемлекеттік қызметкерлер де пайдаланбай-
ды.

EGov AI деп аталатын әмбебап жасанды 
интеллект-көмекшісін (ассистентін) әзірлеу керек. 
Барлық азаматқа қолжетімді болатын осы жүйе 
біртіндеп Халыққа қызмет көрсету орталықтарының 
орнын басады.

Әлеуметтік қолдау шараларын басқаратын 
инфрақұрылымды, яғни Бірыңғай цифрлық әлеуметтік 
қорғау платформасын нақты айқындап алу қажет.

Білім саласында бірқатар жүйелік проблемалар 
бар екенін Ұлттық құрылтай отырысында айттым. 
Олар жекеменшік білім беру ұйымдарын қолдауға да, 
мемлекеттің мектептер мен жоғары оқу орындарын 
қаржыландыру тетіктеріне де қатысты.

Білім саласындағы «экономизация», яғни 
қаржыны текке шашпай, жүйелі жұмсау үдерісін 
жалғастырған жөн. Бұл ретте балабақшадан ба-
стап университеттерге дейінгі барлық деңгейде 
мемлекеттік қаржыландырудың тиімділігін түбегейлі 
арттыруға баса мән беру қажет. Жаңа деректер 
анықталғаннан кейін бұл маңызды міндетке айналды.

Маман даярлау ісі экономиканың нақты сек-
торларында жасанды интеллекті мен жаңа техно-
логияларды игеру қарқынына ілесе алмай отыр. 
Оқу бағдарламалары мен стандарттары жаңарып 
үлгергенше, мамандықтар өзгеріп кетіп жатыр. Демек 
жай ғана IT-мамандардың санын көбейту және жалпы 
цифрлық дағдыларды үйрету жеткіліксіз.

Елімізге жасанды интеллектіні кез келген салада 
қолдана білетін кәсіби мамандар қажет. Олар нақты 
жұмыс орындарындағы еңбек өнімділігін арттырады.

Осыған орай Үкіметке жетекші компаниялармен 
бірлесіп, мемлекет пен жеке серіктестік негізінде 
Ұлттық мамандықтар трансформациясы орталығын 
құруды тапсырамын. Ол орталықты мемлекеттік емес 
компаниялардың консорциумы басқарғаны дұрыс. 
Өйткені бизнес тезірек бейімделеді әрі нарық талап-
тарын жақсы біледі.

Өз кезегінде, Үкімет ережелерді айқындап, 
ашықтық пен сұранысты қамтамасыз етуге, тиімді 
шешімдерді жаппай таратуға көмектесе алады.

Денсаулық сақтау саласында жеке-жеке жұмыс 
істейтін 30-дан астам ақпараттық жүйе бар. Аталған 
жүйелерді бір-біріне толыққанды байланыстыруды 
бұған дейін қанша талап етсек те, сол күйі жасалмады. 
Бюджет қаржысын жымқырудың басты себептерінің 
бірі – осы.

Салалық министрлердің көз алдында бұрын-
соңды болмаған ауқымдағы алаяқтық істер жасалғаны 
таңғалдырады. Оның үстіне бұл әлеуметтік салада 
орын алып жатыр. Бас прокуратура мен басқа да 
өкілетті органдар қылмыстың қашан жасалғанына, 
оны кімдердің жасырғанына қарамастан, істі егжей-
тегжейлі тексеріп, ақиқатты анықтауға міндетті. Тергеу 
процесін өз бақылауымда ұстаймын.

Үкіметке 1 желтоқсанға дейін Бірыңғай 
мемлекеттік медициналық ақпараттық жүйе құру 
жұмысын аяқтауды тапсырамын. Бұл барлық үдеріске 
бақылау жасап, басынан аяғына дейін қадағалап оты-
ратын жүйе болуға тиіс.

Міндетті әлеуметтік медициналық сақтандыру 
жүйесінің де барынша ашық болуын қамтамасыз ету 
керек. Әлеуметтік медициналық сақтандыру қорында 
жалған құжат толтырып, деректерді бұрмалайтын 
қитұрқы жолдар бар екені анықталды. Мен Ұлттық 
құрылтайдың отырысында осы мәселеге арнайы 
тоқталдым.

Тағы да айтамын. Бас прокуратура және 
тиісті құқық қорғау мекемелері барлық жымқыру 
әрекеттеріне қатысы бар адамдарды заң тұрғысынан 
жауапқа тартуы қажет.

Білім саласында да неше түрлі алаяқтық 
әрекеттер бар болып шықты. Заңды бұзған азамат-
тарды міндетті түрде жазаға тарту керек.

Үкіметке жыл соңына дейін Қордың жұмысын 
толық цифрландыруды тапсырамын. Сонда ғана 

жұмыс ашық жүргізіледі, ал қаржы тиімді жұмсалады.
Басқа маңызды мәселе. Электр қуаты тұрақты әрі 

жеткілікті көлемде өндірілмесе, жасанды интеллектіні 
енгізу және жаппай цифрландыруды жүзеге асыру 
мүмкін болмайтыны анық. Бұл мәселе жөнінде мен 
Ұлттық құрылтай отырысында пікірімді анық айтып 
кеттім.

Еліміз электр энергиясының ішкі тапшылығын 
жою үшін оны жыл сайын импорттауға мәжбүр. Был-
тыр 3,7 миллиард киловатт-сағат энергияны сырттан 
алдық. Қуат көздері мен электр желілерінің әбден 
ескіруі де бұл саладағы ахуалды ушықтырып тұр.

Өткен үш жылда «Тарифті инвестицияға айыр-
бастау» бағдарламасы аясында энергетика саласы-
на 1 триллион теңгеден астам қаржы салынды. Бұл 
қаражаттың негізгі бөлігі, яғни, 900 миллиард теңгеден 
астам қаржы жөндеу жұмыстарына жұмсалды.

Жаңа қуат көздерін іске қосуға 140 миллиард 
теңге ғана бөлінген. Бұл ұзақ уақыт бойы тұрақты 
энергожүйені қамтамасыз етуге жетпейтіні анық. 
Электр қуаты жеткіліксіз болса, еліміз ойдағыдай 
дами алмайды. Осы маңызды мәселені ескермей жо-
спар құру – еш қисынға келмейтін шаруа.

Энергетика министрлігінің бұрынғы басшыла-
ры тек мұнаймен шұғылданған сияқты, электр қуаты 
өндірісі екінші қатарда назардан тыс қалды. Енді бұл 
олқылықты тез арада түзетуіміз қажет.

Қазіргі кезде Қазақстанда 123 миллиард киловатт-
сағат электр энергиясы өндіріледі. Бұл еліміз үшін 
мүлдем жеткіліксіз.

Үкімет 2029 жылдың соңына дейін 13,3 
гигаваттық жаңа қуат көздерін іске қосамыз деп жо-
спарлап отыр. Оның 5,9 гигаваты жаңартылатын қуат 
көздерінен алынбақ. Сондай-ақ Үкімет келесі жылы 
электр қуатына деген сұранысты толық өтеуді көздеп 
отыр. Тіпті, 1,3 миллиард киловатт-сағат қуатты артық 
өндіре аламыз деген болжам бар. Бірақ бұл мақсатқа 
жету үшін міндеттеменің бәрі уақтылы орындалып, 
жеткілікті қаражат бөлінуге тиіс.

Сонымен қатар бізде қуат көздерін іске қосу 
мерзімін қайта-қайта кейінге қалдыру әдетке айнал-
ды. Мысалы, Алматыдағы 2-ші және 3-ші жылу электр 
орталығын жаңғырту мерзімі бірнеше рет шегерілді. 
Жұмыс әлі күнге дейін жүргізіліп жатыр. Сондықтан 
Үкімет жоспарланған қуат көздерінің толық іске 
қосылуын қамтамасыз етуге тиіс. Бұдан былай соза 
беруге болмайды.

Менің ойымша, мәселе – нағыз энергети-
ка мамандарының болмауында. Энергетика 
саласындағы мәселелермен «алып бара жатқан не 
бар дейсің?» деп, «азды-кем білімі бар, бірақ өзіне де-
ген сенімі мол» кез келген адам айналысатын болды.

Мен Ұлттық құрылтай отырысында Үкіметке екі 
айдың ішінде «таза» көмір өндірісі бойынша Ұлттық 
жоба әзірлеуді тапсырдым. Осы бағытта Қытайдың 
тәжірибесін ерекше атап көрсетуге болады. Олар 
«таза көмірден» жалпы көлемі 55 гигаватт болатын 85 
энергетикалық блок салу жұмысын бастап кетті. Бұл – 
әлем бойынша көмірден алынатын энергия көздерінің 
90 пайызы деген сөз.

Бір сөзбен, көршілес ел шын мәнінде тиімді, яғни 
энергетикалық қауіпсіздік және экономикалық өсім 
тұрғысынан пайдалы шешім қабылдап отыр. АҚШ та 
көмір игеру және оны пайдалану саясатына көшетін 
болды.

Жалпы, ұлттық электр желісінің сенімді жұмыс 
істеуіне баса назар аудару қажет.

Үкіметке келесі жылдың соңына дейін Оңтүстіктегі 
электр желілерін дамыту жобаларын жүзеге асыру 
тапсырылады. Сондай-ақ Батыстағы қуат жүйесін 
еліміздің бірыңғай ұлттық энергия жүйесімен 
біріктіруге тиіс.

Заманауи цифрлық тәсілдерді енгізбесек, электр 
қуатын үнемдеу қиын, энергия жүйесінің үздіксіз 
жұмыс істеуі екіталай. Осы салада жасанды интел-
лект көмегімен онлайн-мониторинг жүргізуді жедел 
қолға алған жөн.

ТӨРТІНШІ мəселе. Біз толыққанды жаңа 
инвестициялық кезеңді бастауымыз керек. Бұл – 
стратегиялық маңызы бар міндет.

Жалпы, қазір елдегі инвестициялық ахуал жақсы 
деп айтуға болады. 2022 жылдан бері жинақталған 
тікелей инвестиция көлемі 84 миллиард доллардан 
асты. Негізгі капиталға салынған инвестиция шама-
мен 50 пайызға артты.

Бірақ былтыр елімізге тартылған тікелей 
инвестицияның көлемі өссе де, оның қарқыны әлі де 
баяу болып тұр.

Мемлекет жеке капитал рөлін өзіне алудан бас 
тартуы қажет. Жеке капитал тартуға қолайлы жағдай 
жасау үшін біраз еңбектену қажет. Ал қаржыны 
қазынадан алып, оны инвестиция деп көрсете салу 
әлдеқайда оңай. Ауырдың үстімен, жеңілдің астымен 
жүрмей, нарықтық экономика қағидаттарына бағыну 
қажет.

Бізге жаңа әрі сапалы инвестиция тартуға 
арналған біртұтас стратегия қажет. Бұл страте-
гияда, ең алдымен, жоғары технологиясы бар за-
манауи өндірістер ашуға басымдық берілуге тиіс. 
Осы тұрғыдан алғанда, жеке бизнес айрықша рөл 
атқарады. Кәсіпкерлер экономикамызға сапалы ин-
вестиция салу арқылы жұмыс орындарын ашады, 
жұрттың табысын арттыруға үлес қосады.

Біз «Бәйтеректі» инвестициялық холдинг ретінде 
қайта құрдық. Мұндай қадамның нақты себебі болды. 
Холдинг нарықтық экономикаға серпін беруде, бірақ 
бұл қадам жеке бастамаларды шектемеуге тиіс.

«Самұрық-Қазына» қорына да дәл осындай 
талап қойылады. «Самұрық-Қазына» қоры және 
бірқатар ұлттық компания басшыларымен қатаң 
әңгіме болды. Компаниялардың құрылымын түбегейлі 
қайта қарап, жаңа заманға бейімдеу керек. Менің 
ойымша, қосшыдан басшы көп. Басшылық құрамы 
ел айтып жүргендей «Сол жағалаудың» адамдары-
на толып қалған. Олардың жұмысқа көміліп жатқан 
ештеңесі жоқ. Кейде не істерін білмей, әлеуметтік 
желілерде әркіммен пікір таластырып отырады. Бұл 
түбі жақсылыққа апармайды.

Инфляция деңгейі тұрақталып, төмендегеннен 

кейін нарық қағидаттарын күшейту керек болады. 
Даму институттары бизнеспен және қаржы секто-
рымен тиімді қарым-қатынас орнатуы қажет. Бұл 
қатынас бәсекелестікке емес, өзара серіктестікке 
негізделуі керек.

Елімізде инвесторлардың қызығушылығын 
арттыратын салалар көп. Осы салаларды дамы-
ту үшін мемлекет пен бизнес арасында сындар-
лы ынтымақтастық болуға тиіс. Әсіресе, сирек 
кездесетін металдар, мұнай-газ химиясы, цифрлық 
инфрақұрылым, жаңартылатын энергия көздері, көлік 
және агроөңдеу салаларына баса мән берген жөн.

Мысалы, қазір технологиялар қарқынды да-
мып жатқан кезде аса қажетті материалдарға, 
яғни, сирек металдарға сұраныс күрт артып келеді. 
Қазақстанда мұндай жобаларды жүзеге асыруға Ба-
тыс елдері және басқа да дамыған мемлекеттердің 
инвесторлары зор қызығушылық танытып отыр. Бұл 
– Қазақстанның жаһандық бәсекедегі артықшылығы. 
Осы артықшылықты тиімді пайдалануымыз керек, 
оны ел игілігіне жарату қажет.

Бірақ ашығын айтуымыз керек, инвесторлар-
мен жұмыстың қазіргі тәсілдері сапалы инвестиция 
тартуға кедергі келтіріп отыр. Қағазбастылық әлі 
көп, бір міндет бірнеше органға қатар жүктелген. 
Мен былтырғы Жолдауымда бұл мәселеге арнайы 
тоқталдым. Осындай тиімсіз жұмысты доғару қажет. 
Мекемелер арасында біртұтас әрі өзара келісілген 
байланыс жүйесін қалыптастыру керек.

Бір сөзбен, шешім қабылдау және үйлестіру 
жұмысы бір жерден жүзеге асырылуға тиіс. Шешім 
қабылдау үдерісін созуға болмайды, оны тезде-
ту керек. Инвестициялық штаб Роман Склярдың 
арқасында өз жұмысын жалпы тиімді атқарып отыр.

Көп нәрсе бірінші басшыға байланысты. Олар 
инвестициялық жобалардың тиімді жүзеге асыры-
луын қамтамасыз етуге тиіс. Жоба іске қосылғаннан 
кейін де инвесторға қолдау көрсете беру керек. 
Жұмыс барысына үнемі мониторинг жүргізіп, әкімшілік 
кедергілерге жол бермеу қажет.

Мен инвестициялар мәселесімен айналысатын 
арнайы көмекшіні тағайындадым. Шетелдік немесе 
отандық инвесторлардың сұрақтары болса, Мұрат 
Нұртілеуге «Focal point» ретінде шағымдануға бола-
ды.

Ал халықаралық қаржы институттарымен 
Стратегиялық жоспарлау және реформалар 
агенттігінің төрағасы – Президенттің кеңесшісі Әсет 
Ерғалиев байланыста болады.

Инвестициялық жобаларды жүзеге асыруға 
мүмкіндік беретін маңызды тәсілдің бірі – ұзақ 
мерзімге арналған офтейк-келісімшарттар жасау. 
Бірақ қазір елімізде мұндай келісімшарт жасаудың 
бірыңғай әрі түсінікті ережесі жоқ. Оның үстіне, 
мемлекеттік органдар селқостық танытуда. Соның 
салдарынан стратегиялық маңызы бар бірқатар 
инвестициялық жоба іске аспай жатыр.

Үкімет пен Бәсекелестікті қорғау және дамыту 
агенттігіне осы мәселені шешу үшін тиімді шаралар 
қабылдауды тапсырамын.

Мен Жолдауда арнайы экономикалық 
аймақтардың әлеуетін толық пайдалану қажеттігі 
туралы айттым. Қытайда және Вьетнамда мұндай 
аймақтар экономиканың қозғаушы күші саналады. 
Ал біздің елдегі арнайы экономикалық аймақтардың 
тиімділігі әлі күнге дейін төмен. Бұл мекемелер 
экономиканың құрылымын өзгертуге қауқарсыз.

Ширек ғасырға жуық уақыттан бері арнайы 
экономикалық аймақтардың ішкі жалпы өнімге қосқан 
үлесі 1 пайыздан сәл ғана асады. Оның 0,3 пайы-
зы – экспортқа, 0,9 пайызы шетел инвестициясына 
тиесілі. Арнайы экономикалық аймақтардың қазіргі 
жұмыс тәсілі мүлде жарамсыз деуге болады. Олар 
инвестиция тартатын алаң болуға тиіс. Жаңа нор-
малар, құралдар, сервистік шешімдер сол жерде 
сынақтан өтіп, одан әрі кең таралуы қажет. Арнайы 
экономикалық аймақтардың қазіргі инфрақұрылымын 
дамытуға үш жыл ішінде бір триллион теңге займ 
қаражатын жұмсау ұсынылып отыр. Алдымен 
олардың даму моделін қайта құру керек деп санай-
мын. Онсыз мұндай ауқымды инвестиция жүйедегі 
қордаланған мәселелерді шеше алмайды.

Түптеп келгенде, егер нақты нәтижеге жетемін 
деген ниет болса, бұл мәселені Түркістан облысының 
бұрынғы әкімі Дархан Сатыбалды сияқты қолда бар 
қаржымен де шешуге болады. Астанада да жақсы 
тәжірибе бар.

Үкімет үш айдың ішінде арнайы экономикалық 
аймақтарды дамытудың жаңа үлгісін бекітуі керек.

Менің шетелге сапарларым және инвестор-
лармен кездесулерім барысында қол жеткізілген 
келісімдердің орындалуына баса мән беру қажет. 
Коммерциялық келісімдердің жалпы құны былтырдың 
өзінде шамамен 75 миллиард доллар болды. 
Жұмысты созбалаңға салу және қол қойылған 
келісімдерді орындамау деген мәселе болмауға тиіс. 
Бұл жұмысты орындауға Президент Әкімшілігі де жау-
апты.

Ашығын айту керек, бізде мынадай жағымсыз 
үрдіс пайда болды: жоғары басшылық деңгейіндегі 
келіссөздердің алдында өте белсенді жұмыс 
жүргізіледі, ал кейін тым-тырыс болып қалады.

Мекемелер арасындағы бітпейтін өзара келісу 
әрекетін доғару керек. Үкімет мейлінше дербес болуды 
сұрады, дербестік берілді, енді іс жүзінде соны дұрыс 
қолдануы керек. Қол қойылған әрбір құжат алдын ала 
сапалы түрде дайындалып, орындалу мерзімдері 
нақты айқындалуы қажет. Жұмыстың нәтижесі үшін 
бірінші басшыларға жеке жауапкершілік жүктеледі. 
Мемлекет инвесторлар алдындағы міндеттемелерін 
толық орындауы керек. Елге сенім, іскерлік бедел 
осылай қалыптасады.

Үкімет Қазақстанның инвестициялық әлеуетін 
көтеруге, бәсекелік артықшылықтарын дамытуға баса 
мән бергені жөн.

Мемлекет пен жеке серіктестік – экономикаға 
инвестицияның келуін ынталандыратын маңызды 
құралдың бірі. 

(Жалғасы 3-бетте).

RESMI

(Соңы. Басы 1,2-беттерде).
Бұл тетікті оңтайлы пайдалана алсақ, 

инвестициялық тәуекелді мемлекет пен бизнес ара-
сында тиімді бөлуге мүмкіндік туады.

Бірақ еліміздегі мемлекет пен жеке серіктестік 
әлеуеті дұрыс игерілмей отыр. Инфрақұрылымдық 
жобалардың көбі бұрынғыдай тікелей бюджет 
қаржысына тәуелді. Жеке капитал, банк секторы және 
халықаралық қаржы ұйымдары оған айтарлықтай ат-
салыспайды.

Бюджеттің мүмкіндігі шектеулі. Сондықтан мұндай 
тәсіл көптеген инвестициялық жобаларды жүзеге 
асыруға бөгет болып отыр. Әлбетте, кез келген қаржы 
құралы сияқты мемлекет пен жеке серіктестіктің де өз 
құны бар. Алайда, ол өзін-өзі ақтаса, Үкімет аталған 
механизмді белсенді қолданғаны жөн. Қажет болса, 
заңнамаға да тиісті өзгеріс енгізуге болады.

Жедел даму жолына түскен Алатау қаласы жаңа 
инвестициялық кезеңнің негізгі жобасы болуға тиіс. 
Бұл – Smart City қағидатына сәйкес барлық салаға 
озық инновациялар енгізу, жасанды интеллекті мен 
цифрлық технологияны қолдану деген сөз. Онда ка-
питал тарту үшін теңдесі жоқ жағдай жасалып, жаңа, 
батыл шешімдер қабылдауға мүмкіндік беретін үздік 
реттеу режимін қалыптастыру қажет.

Осы маңызды мәселе бойынша менің тапсыр-
маммен Конституциялық заң әзірленіп, Парламенттің 
қарауына ұсынылды. Маған Ұлттық банк пен 
Қаржылық мониторинг агенттігі бұған қарсылық 
танытқаны туралы баяндалды. Бұл Конституциялық 
заң қабылдауға мүмкіндік бермейді. Алайда менің 
төрағалығыммен өткен жиында мұндай пікір 
айтылмаған еді. Ойларыңызды сол кезде неге 
айтпадыңыздар? Егер сіздерде қандайда бір қауіп 
не қарсылық болса, маған қағаз жүзінде ұсыныс 
беріңіздер. Жұмысты алға ілгерілету үшін тиісті тап-
сырма беремін. Бірақ, менің ойымша, бұл шындыққа 
жанаспайтын бос әңгіме секілді. Мен жауапкершілік 
алудан қашпаймын, ал сіздер түрлі конференция-
ларда ділмәрсіп, сөз сөйлеп жүре беріңіздер. Қазір 
қорқыныштан қалтырап отыратын емес, нақты жұмыс 
істейтін заман.

Бұл – еліміз үшін бірегей жоба. Сондықтан Үкімет 
оның басы артық бюрократиясыз, кідіріссіз әрі сапа-
лы дамуын қамтамасыз етуі керек. Шэньчжэнь секілді 
қалаларды баршаңыз көрдіңіздер. Мен бұл қалаға 
1988 жылы алғаш рет барған болатынмын. Ол кезде 
балықшылардың шағын ауылы еді. Қазір онда за-
манауи технологияның бәрі бар, 10 миллионнан аса 
адам тұрып жатыр. Қытай билігі жеңілдіктер беріп, 
тәуекелге бел буды. Дэн Сяопин «Батыл реформа 
жасаңыздар» деді. Бұл сөйлем қытай тілінде төрт ие-
роглифтен ғана құралады.

Жаңа инвестициялық кезеңнің тиімді жүзеге асуы 
көбіне қаржы секторының белсенді атсалысуына 
байланысты. Бүгінде еліміздің қаржы нарығындағы 
жиынтық активтердің 84 пайызы банк саласына 
тиесілі. Дегенмен бизнеске берілетін қарыз үлесі 
төмен деңгейде қалып, 38 пайызды құрады. Ал екінші 
деңгейлі банктер былтыр «шыбық басын сындыр-
май», еш қиналмай 3 триллион теңгеге жуық табыс 
тапты. Банктер экономиканың негізгі қаржыландыру 
көзі ретінде өзінің заңды рөліне оралуы үшін жағдай 
жасау қажет деген сөз талай рет айтылды. Бірақ сыл-
тау таусылмайды.

Нәтижесінде банк жүйесіндегі алаяқтық 
әрекеттерге куә болдық. Ірі, жүйе құраушы банктер 
мемлекет тарапынан орасан зор көмек берілгеніне 
қарамастан, дағдарысқа ұшырап, тура мағынасында 
1 долларға сатылды. Қазір банктердің өзіне тар-
татын қаржы ресурстарының құны жоғары деген 
әңгіме айтыла бастады. Олардың экономиканы 
қаржыландыруына осы кедергі келтіріп отыр-мыс. Де-
мек экономиканы қолжетімді кредитпен қамтамасыз 
етудің жалғыз жолы – инфляцияны тұрақтандырып, 
деңгейін төмендету, содан кейін нарықтық 
мөлшерлемені азайту.

Тағы да қайталап айтамын: бұл ретте Үкімет пен 
Ұлттық банктің жүйелі, үйлесімді әрі кәсіби тұрғыда 
жұмыс істегені маңызды. Халықаралық валюта 
қорының кеңесіне құлақ асып, түрлі терминологияны 
оңды-соңды қолдануға аса көп ақылдың қажеті жоқ. 
Аздап ойланып, тым болмаса көптеген түйткілді ше-
шуге талаптанып көру, бұл – басқа мәселе.

Әлемде банктермен қатар сақтандыру және 
құнды қағаздар нарығы ұзақ мерзімді капиталдың көзі 
саналады. Отандық қаржы жүйесіндегі сақтандыру 
секторының үлесі мардымсыз – 5 пайыз ғана. Мұндай 
жағдайды місе тұтуға болмайды.

Әңгіме цифрлық технологияларды пайдала-
ну арқылы сақтандыру өнімдерінің түрін көбейтіп, 
олардың қолжетімділігін арттыру жөнінде болып отыр.

Сақтандыру нарығын мемлекеттің, азаматтар мен 
бизнестің ықтимал тәуекелдерге ортақ жауапкершілік 
мәдениетін қалыптастыратын маңызды институт 
ретінде қарастырған жөн. Мұндай тәсілге көшу үшін 
дамыған елдердің үлгісіне сай міндетті сақтандыру 
түрлерін көбейту қажет. Банктер мен сақтандыру 
компаниялары ұзақ мерзімді қор жинауды күшейтсе, 
бұл құнды қағаздар нарығының дамуына тың 
серпін береді. Құнды қағаздардың дамыған нарығы 
– макроэкономикалық тұрақтылықтың маңызды 
көрсеткіші. Ал оның ауқымы инвесторлардың сенім 
деңгейі қандай екенін білдіреді.

Қаржы нарығын реттеу және дамыту агенттігі 
мен Ұлттық банкке 1 қыркүйекке дейін сақтандыру 
және қор нарығын дамытудың 2030 жылға дейінгі 
бағдарламасын әзірлеуді тапсырамын. Оны тиімді 
іске асыру үшін сақтандыру және құнды қағаздар ту-
ралы жаңа заңдар қабылдау қажет деп санаймын.

БЕСІНШІ. Жаңа инвестициялар ең алды-
мен еліміздегі заманауи өнеркәсіптің негізін 
қалыптастыруға бағытталуы керек.

Бұл салада біраз жетістікке жеттік. Былтыр өңдеу 
өнеркәсібі тұрақты дамып, 6,4 пайызға өсті. Бірақ 
өңделген тауар экспорты 2,7 пайызға төмендеді. 
Бұған жалпы экспорттың 4,2 пайызға азайғаны да 
әсер етті. Өнеркәсіп саясатының басты кемшіліктері 
дәл осы тұста анық байқалды.

Бұл салада шикізат өндірушілердің үлесі әлі де 

Мемлекет басшысы Қасым-Жомарт Тоқаевтың 
Үкіметтің кеңейтілген отырысында сөйлеген сөзі

басым. Бірақ бұл оларға кедергі жасауға болады де-
ген сөз емес, керісінше, оларға көмегімізді әлдеқайда 
күшейтуіміз қажет. Сонымен қатар өңдеу өнеркәсібіне 
баса назар аудару керек.

Өңдеу өнеркәсібіндегі өнімнің 40 пайыздан аста-
мы металлургияға тиесілі. Ал металлургия секторын-
да экспортқа шығарылатын тауардың жартысынан 
көбі – төмен деңгейде өңделген өнімдер. Соның 
салдарынан, шикізатты сыртқа шығарамыз да, одан 
жасалған дайын өнімді басқа елдерден сатып ала-
мыз. Парадокс. Мұндай тәжірибені доғару керек.

Шикізат экспорттағаннан гөрі, одан дайын өнім 
өндіріп, сыртқа шығару әлдеқайда пайдалы. Әрине, 
бұл оңай міндет емес. Бірақ үлгілі кәсіпорындар бар, 
мысалы, «Qarmet». Қанша қиындыққа тап болса да, 
ондағы өндірістік және әлеуметтік процестерде оң 
өзгерістер орын алып жатыр.

Бұл мәселеде «артық қылам деп, тыртық қылуға 
да» болмайды. Өңдеу саласын дамытамыз деп, 
шикізат өндіру ісіне зиян келтірмеу жағын ойлау керек. 
Үкіметтің саясаты ақылға қонымды, байыпты болуға 
тиіс. Еліміздің импортқа тәуелділігі туралы айтқанда 
мұнай саласындағы күрделі ахуалға тоқталмай кетуге 
болмайды. Қазақстанда жылына шамамен 100 мил-
лион тонна мұнай өндіріледі, бірақ елімізде соның 
тек 18 миллион тоннасы ғана қайта өңделеді. Соның 
салдарынан біз мұнай өндіруші ел болсақ та, жыл 
өткен сайын дизель отыны бойынша тапшылық пай-
да болып жатыр, авиациялық керосин бойынша да 
импортқа тәуелді болып отырмыз.

Сондықтан отынға деген сұраныстың жоғары 
екенін ескере отырып, елімізде жұмыс істеп тұрған 
мұнай өңдеу зауыттарын жаңғырту керек. Бұл 
жұмысты жедел орындау қажет. Аталған қадам бір 
жылда өңделетін мұнай көлемін 9 миллион тоннаға 
арттыруға мүмкіндік береді (18,4 миллион тоннадан 
27,4 миллион тоннаға дейін). Бұл – министрліктің 
мәліметі.

Үкімет жаңа мұнай өңдеу зауытының құрылысына 
қатысты байыпты шешім қабылдауы қажет. Ең ал-
дымен, мұнай өңдеу зауытына шикізат қайдан 
жеткізілетінін, қандай өнімді және қанша көлемде 
өндіретінін дұрыс есептеу керек. Бұл жобаны іске 
асыруға (егер жүзеге асса) жеке инвестор тарту ке-
рек болады. Бүгінде мұндай ірі жобаны тек мемле-
кет қаржысына салу өте тиімсіз. Жаңа мұнай өңдеу 
зауытының құрылысы жөнінде әлі де ойлану қажет. 
Меніңше, жобаның құнын мұқият есептеген абзал.

Қажетті жағдай болса да, осы кезге дейін елімізде 
мұнай-газ химиясы өз алдына жеке сала болып 
қалыптасқан жоқ. Менің тапсырмаммен полиэтилен, 
бутадиен, карбамид және басқа да өнімдер шығарып, 
осы саланы жаңа деңгейге көтеретін бірқатар жоба 
іске қосылды. Үкімет бұл жобаларды уақтылы аяқтауға 
тиіс. Осындай мұнай-газ химиясы саласындағы ірі 
жобаларды іске асыру арқылы еліміздің негізгі хи-
мия өнімдеріне (полиэтилен, полипропилен) деген 
сұранысын өтейміз. Өзімізде шығарылатын полимерді 
барынша өңдеу ісі жолға қойылмаған. Бұл матери-
алдан автобөлшектер, тамшылап суаруға қажетті 
құралдар, медициналық жабдықтар, ыдыс-аяқ және 
басқа да көптеген өнім шығаруға болады. Осы орай-
да шағын және орта бизнеске қолдау көрсету керек. 
Соның ішінде лизингпен құрал-жабдық, жеңілдікпен 
несие беру қажет. Бұл қадам азық-түліктен өзге 
өнімдердің бағасын төмендетуге зор мүмкіндік береді.

Мұнай-газ химиясы және басқа да негізгі 
салалардағы өңдеу өнеркәсібін дамыту үшін ресур-
стар қорын толықтыру өте маңызды.

Қазір Үкімет тікелей мемлекеттік инвестицияға 
үміт артып отыр. Алдағы үш жылда бюджеттен 
геологиялық барлау жұмыстарына 500 миллион 
долларға жуық қаржы бөлу жоспарланған. Бұл өткен 
отыз жылда жұмсалған қаражатпен тең. Бұл, әрине, 
дұрыс, бірақ бәрібір жеткіліксіз.

Геология саласын дамытуға жеке капитал тарту 
Үкіметтің аса маңызды міндеті болып қала береді. 
Онсыз геологиялық барлау жұмыстары әрдайым 
қазынадан бөлінетін қаржыға тәуелді бюджеттік жоба 
болып қалуы мүмкін.

Шикізатты терең өңдеу – ауыл шаруашылығына 
да қатысты өте өзекті мәселе. Агроөнеркәсіп кешенін 
қолдау шаралары қордаланған мәселелерді шешу 
үшін емес, тек осы саладағы жалпы өнімді арттыру 
үшін қабылданып жатыр деуге болады. Соның салда-
рынан әлі күнге дейін азық-түлік импортына тәуелді 
болып отырмыз, баға да өсуде.

Атқарушы билік бұған тосқауыл қою үшін 
негізінен әкімшілік шараларға жүгінеді. Үкімет осыған 
дейін әлеуметтік маңызы бар азық-түлік бағасын 
тікелей реттеуден бас тартатыны туралы айтты. 
Соған қарамастан, мұндай тауарлар саны 19-дан 31-
ге дейін көбейді. Үкімет бұл шешімді уақытша шара 
деп түсіндірді. Бірақ уақытша деп басталған шара 
әдеттегідей тұрақты сипатқа ие болып кетпеуі керек.

Ауыл шаруашылығы өнімдерінің экспортына 
да нарыққа қайшы шектеулер қойылған. Шешімді 
қабылдар алдында оның салдары қандай бола-
тынын ешкім ойламайды. Не себепті бұлай жаса-
лып жатқанын түсіну қиын емес. Себебі нарықты 
дамытқаннан гөрі оған шектеу қою – әлдеқайда оңай. 
Мұндай әрекетті тоқтату керек.

Үкімет бизнес қауымдастығымен бірлесе отырып, 
тамақ өнеркәсібін дамытуға қатысты жүйелі шара-
лар қабылдауға тиіс. Елімізде мал шаруашылығын 
дамытуға мол мүмкіндік бар. Бұл айқын нәрсе. Бірақ 
біз осы әлеуетімізді дұрыс пайдаланбай отырмыз. Мал 
шаруашылығының даму стратегиясы да, қарқыны да 
мардымсыз, түсініксіз, кешенді жүйе жоқ. Бұл сала-
да шешімін таппай тұрған мәселе көп. Өнімдердің 
басым бөлігі жеке қосалқы шаруашылықтарда және 
шаруа қожалықтарында өндіріледі. Еттің 60 пайызы, 
сүттің 80 пайызы – солардың еншісінде. Бұл жағдай 
өнімділікті арттыруға кедергі болып отыр.

Елімізде жем-шөп қорын даярлаудан бастап, 
өнімді өңдеу, жеткізу, сату үдерісі біртұтас жүйе 
ретінде жолға қойылмаған. Басқаша айтсақ, осының 
бәрін басқарудың бірыңғай жүйесі жоқ. Өкінішке 
қарай, 2026 жылы осындай мәселелер туралы айтуға 
мәжбүр болып отырмыз.

Биыл Мал шаруашылығын дамыту жоспары жа-
салды. Бұл құжат осы саладағы олқылықтарды жой-
ып, оның дамуына жол ашуға тиіс. Енді ақыры не бо-
латынын көреміз. Мен Жолдауымда және «Turkistan» 
газетіне берген сұхбатымда шағын шаруашылықтарды 
кооперацияға біріктіру қажеттігін айттым. Бұл жерде 
шетелдік тәжірибені үлгі ретінде алуға болады. Мы-
салы, Нидерландының жүйесін алсақ, онда шаруалар 
кооперациясының нақты әрі бірізді жүйесі бар. Соның 
арқасында олар құны 130 миллиард доллар болатын 
ауыл шаруашылығы өнімдерін экспорттап отыр.

Шаруаларды жаңа үлгідегі кооператив құруға 
ынталандыру керек. Ол үшін Үкімет батыл ша-
ралар қабылдауға тиіс. 1 қыркүйекке дейін Ауыл 
шаруашылығы кооперациясы туралы жаңа заң дай-
ындауы қажет.

Шаруаларды мемлекеттік қолдау жүйесі барын-
ша ашық болуы керек. Қазір бұл жүйенің күмәнді, 
көлеңкелі тұстары көп. Үкімет жыл соңына дейін 
ақпараттық жүйелерді кіріктіру жұмысын аяқтауға 
тиіс. Бұл қадам субсидиялау үдерісін цифрланды-
рып, шаруалардың міндеттемелерін бақылауға алуға 
мүмкіндік береді. Мал шаруашылығын тұрақты да-
мыту үшін ветеринарлық қауіпсіздік жүйесі сапалы 
болуға тиіс. Ашығын айтқанда, Қазақстанда бұл сала 
кенжелеп тұр. Еліміздегі 168 зертхананың жиырма 
жетісі ғана халықаралық стандартқа сай келеді. Мал 
дәрігерлерінің жұмысы толық бақылауға алынбаған. 
Соңғы үш жылда малға екпе салдық деп 30 мың 
жалған құжат жасалды.

Бұл саланы біржола тәртіпке келтіру қажет. 
Үкімет ветеринария саласын дамытудың кешенді 
бағдарламасын үш айдың ішінде қабылдауға тиіс.

Құзырлы мекемелер биыл кейбір аймақта алды-
мен су тасқыны, содан соң құрғақшылық болатынын 
айтуда. Үкімет қазірдің өзінде нақты іс-қимыл жоспа-
рын әзірлеп қоюы керек.

Тағы да айтарым, табиғи апаттарды болжау 
үшін цифрлық тәсілдерді пайдаланбасақ, жұмыстың 
бәрі босқа кетеді. Бізде қажетті технологияның бәрін 
пайдалануға мүмкіндік бар. Тек соның барлығы 
қаншалықты жауапты әрі жүйелі түрде қолданылады 
деген сұрақ туады. Мәселе – сонда.

Егіс алқаптары мен инфрақұрылымды қорғауға 
қажетті шаралар алдын ала қабылдануы қажет. Әр 
жолы мәселе пайда болған кезде ғана жанталаспай, 
қиындықтың алдын алған жөн. Бұрынғы қателіктерге 
жол бермеу керек. Көктем де келіп қалды. Үкімет 
әкімдіктермен бірге су тасқынына қарсы шараларды 
сапалы жүзеге асыруға тиіс.

АЛТЫНШЫ. Цифрлық технологиялар мен жа-
санды интеллектіні кеңінен қолдану кәсіпкерлікті 
қарқынды дамытуға зор мүмкіндік береді.

Жалпы ішкі өнімінің 40 пайызға, негізгі капиталға 
салынған инвестицияның 70 пайызға жуығы шағын 
және орта бизнес саласына тиесілі. Бұл – кейінгі жыл-
дары жүргізілген жүйелі жұмыстың нәтижесі. Деген-
мен қазір табысқа риза болып отыратын заман емес. 
Елімізде азаматтардың бизнеспен жаппай айналы-
суына мән беріліп, оған барынша жағдай жасалып 
жатыр. Бірақ мұндай шара бүгінгі таңда аздық етеді. 
Үкімет кәсіпкерлікті дамыту ісінде енді, ең алдымен, 
сапаға айрықша көңіл бөлуі керек.

Мемлекеттік көмекті бизнестің технологиялық 
деңгейіне және санатына қарай саралап беру қажет. 
Шағын бизнесті қолдау шаралары нақты әрі тиімді 
болуға тиіс. Кәсіпкерлерді «күнкөріс режимінен» 
шығып, тұрақты даму жолына түсуге ынталандыру 
маңызды. Шикізаттық емес сектордағы даму әлеуеті 
жоғары орта бизнесті қолдау шаралары дайын өнім 
сататын нарық ауқымын кеңейтуге ықпал етуі қажет.

Үкімет «Атамекен» кәсіпкерлер палатасымен 
бірлесіп, шағын және орта бизнесті қолдау саяса-
тын түбегейлі өзгерту туралы ұсыныс әзірлеуі керек. 
Ұсыныстар 1 сәуірге дейін енгізілуге тиіс.

Әрбір кәсіпкер смартфон арқылы тікелей қолдана 
алатын біртұтас цифрлық экожүйе жасалуы қажет. 
Қазіргі реттеу шаралары кәсіпкерлерге әкімшілік 
кедергі туғызады, материалдық шығын келтіреді. 
Осы кедергілер мен шығындарды азайту үшін кезінде 
шағын және орта бизнес нысандарын тексеруге 
мораторий жарияланды. Бірақ мораторий мерзімі 
аяқталған сәтте бәрі қайтадан бұрынғы қалпына түсті. 
Мысалы, 2020 жылы 70 мың тексеру жасалса, был-
тыр бұл көрсеткіш 92 мыңға дейін артқан. Тіпті, оның 
85 пайызы жоспардан тыс жүргізілген. Шаш ал десе, 
бас алатын мұндай әрекетті доғару керек. Мұндай 
тексерулердің орнына медициналық қорды немесе 
жекеменшік мектептерді, әлеуметтік жеңілдіктер беру 
жүйесін тексеру керек еді.

Реттеушілік реформаның жаңа кезеңіндегі басты 
міндет – блокчейн мен жасанды интеллектіні пайда-
лану арқылы цифрлық модельге толық өту.

Бұл ретте «Реттеуші сары парақтар» (Regulatory 
Yellow Pages) қағидаты басшылыққа алынуға тиіс. 
Стратегиялық жоспарлау және реформалар агенттігі 
аталған жұмысты жыл соңына дейін аяқтауы қажет.

Енді «Экономиканы ырықтандыру шарала-
ры туралы» Жарлықты орындау мәселесіне ар-
найы тоқталғым келеді. Бұл жұмыс іс жүзінде 
емес, қағаз жүзінде ғана орындалып жатыр деуге 
болады. Құзырлы органдар құжатта көрсетілген 
тапсырмаларға атүсті қарайды. Бизнес жүргізуге 
қолайлы жағдай жасауды емес, құр есеп беруді ой-
лайды. Соның салдарынан Жарлықта айқындалған 
басты міндеттер толығымен орындалған жоқ.

Мысал ретінде мемлекеттік активтерді 
жекешелендіру үдерісін алып қарайық. Үкімет жеке 
меншікке өтуге тиіс 473 кәсіпорынның тізімін был-
тыр қазан айында бекітті. Бірақ активтерді саудаға 
шығармақ түгілі оны сатуға дайындық шараларының 
өзі әлі басталған жоқ.

«Мемлекеттік мүлік туралы» жаңа заң да 
қабылданбады. «Қандай кедергі пайда болды? 
Мемлекеттік органдар неліктен өз активтерінен 
айырылғысы келмейді?» деген сұрақтар болуы 
мүмкін. Нақты себептер бар шығар, бірақ олар ту-
ралы бейхабармын. Шынын айтқанда, маған тиісті 
мағлұмат немесе ақпарат түскен жоқ.

Себебі бұл активтер мемлекет бюджеті есебінен 

қамтамасыз етіледі, яғни, оған қазынадан қомақты 
қаражат жұмсалып жатыр. Бұл жағдай жеке 
кәсіпкерліктің дамуына кедергі келтіріп, бәсекелестікті 
тежейтінін ұмытпауымыз қажет.

Үкімет Жарлықты орындауға қатысты 
ұстанымдарды бір айдың ішінде қайта қарауға тиіс. 
Басты мақсат – бизнеске шын мәнінде қолайлы 
жағдай жасайтын нақты шаралар қабылдау.

ЖЕТІНШІ. Жаңа экономикалық үлгіге көшу бары-
сында көлік логистикасын дамытуға жете мән беру 
қажет. Бұл – аса маңызды стратегиялық міндет.

Қазақстанның Еуразия құрлығындағы бірегей ор-
нын тиімді пайдаланбасақ, бұл халқымыз кешірмейтін 
стратегиялық олқылық болуы мүмкін. Сондықтан бұл 
міндеттің мән-мағынасы ерекше.

Көлік-тасымал саласы өнеркәсіп және инвести-
ция саясатымен бірге біртұтас жүйе ретінде қаралуы 
керек. Осы кезге дейін инфрақұрылымдық рөлі басым 
болған транзит саласы енді экономикалық сипатқа ие 
болады. Жаһандық бәсеке күшейіп тұрған қазіргі за-
манда, бұл – өте маңызды қадам.

Қазір еліміздегі тауардың 60 пайызы теміржолмен 
тасымалданады. Сондықтан теміржол желілерін ба-
рынша дамыту – айрықша маңызды міндет. Бүгінде 
бірқатар ірі инфрақұрылым жобасының құрылысы 
аяқталды. Теміржол арқылы жүк тасымалдау 
мүмкіндігі едәуір жақсарып, теміржолдың жалпы 
жағдайы тұрақталды. Десек те, еліміздің теміржол 
транзиті саласындағы әлеуетін толығымен пайда-
лануымыз қажет. Алайда бұл маңызды мәселе бой-
ынша анық, айқын стратегия әлі жоқ сияқты. Тозығы 
жеткен теміржол инфрақұрылымы әлі де көп. Кейбір 
жерлердегі ахуал тіпті күрделі деуге болады.

Биыл «Мойынты – Қызылжар», «Дарбаза – 
Мақтаарал» бағытындағы жаңа теміржол желілерін 
іске қосу керек. Сондай-ақ «Алтынкөл – Жетіген» 
және «Бейнеу – Маңғыстау» теміржолын жаңғырту 
жұмыстарын аяқтау қажет. «Бақты – Аягөз» желісін 
уақтылы пайдалануға беру керек. Аталған мәселелер 
туралы жиі айтатын болдық, енді нақты нәтижеге куә 
болайық. Жұмыстың қарқынын бәсеңдетуге болмай-
ды.

Үкімет биыл транзиттік тасымал көлемін ша-
мамен 65 пайызға, яғни 55 миллион тоннаға дейін 
көбейтеміз деген ауқымды міндет қойып отыр. Ал 
«Қазақстан темір жолы» компаниясының басшысы өз 
ақпаратында бұл жоспарға күмән келтіріп отыр.

Мәселе – бізде емес, іргелес мемлекеттердің 
жоспарлары мен мүмкіндіктерінде. Бұл мәселені 
енді анықтау қажет. Осыған орай, «Самұрық-Қазына» 
қоры мен «Қазақстан темір жолы» компаниясы 
қажетті шараның бәрін қабылдауға тиіс. Соның ішінде 
цифрлық жаңғырту, яғни трансформация жұмыстарын 
аяқтау қажет.

Жүк тасымалдаушылардың бәріне ашық және 
бірдей қолдау көрсетілуге тиіс. Ол үшін ұлттық 
оператордың жүк вагондарын беру жұмысын толық 
цифрландырып, ретке келтіру керек.

Теміржол саласындағы тариф саясатын рефор-
малау – кезек күттірмейтін міндет. 1 қыркүйекке дейін 
жаңа тариф саясатының тұжырымдамасына қатысты 
түпкілікті шешім қабылдануға тиіс. Тариф саясаты, 
бұл – аса маңызды тақырып, көлік стратегиямыздың 
өзегі саналатын мәселе.

Үкімет теміржолмен қатар автокөлік тасымалын 
дамытуға қатысты ірі жобаларды да жүзеге асыру ба-
рысын қатаң бақылауға алуы қажет. Мен «Қарағанды 
– Жезқазған», «Орталық – Батыс», «Ақтөбе – 
Ұлғайсын» бағытындағы жолдың және Қызылорда, 
Сарыағаш, Рудный қалаларының сыртындағы айнал-
ма жолдың құрылысы туралы айтып отырмын.

Автокөлік тасымалын дамыту туралы айтқанда, 
ең алдымен, жолдың сапасы мен қауіпсіздігіне 
қатысты мәселелер шешімін табуға тиіс. Жаңа жылға 
дейін жасанды интеллектіні пайдалана отырып 
автокөлік қозғалысын реттейтін цифрлық платфор-
маны іске қосу керек. Біз жүк және жолаушылар 
транзитін барынша тиімді ету үшін шекарадағы өткізу 
бекеттерін жаппай жаңғырта бастадық. Былтыр 9 бе-
кет іске қосылды. Келесі жылдың соңына дейін тағы 
33 бекет толық жаңғыртылады. Бірақ бекеттердің са-
пасына да қарауымыз керек.

Цифрлық тәсілдер және жасанды интеллектінің 
көмегімен кедендік рәсімдерді оңтайландыру керек. 
Бірақ бақылау да әлсіреп кетпеуге тиіс. Еліміздің және 
көрші мемлекеттердің ақпараттық жүйелерін өзара 
байланыстыру керек.

Мен Жолдауымда жүк тасымалын басқаратын 
«Smart Cargo» цифрлық платформасын, сондай-ақ 
кеден рәсімдерін жасайтын «Keden» жүйесін енгізуді 
тапсырдым. Қазір осы жүйелер пилоттық режим-
де жұмыс істеп тұр. Барлық мекеменің ақпараттық 
жүйесін өзара кіріктіріп, бұл платформалардың толық 
іске қосылуын тездету керек. Осылайша, біртұтас ин-
теллектуалды көлік экожүйесі қалыптасады.

Қорыта келе тағы да айтып өткім келеді: алды-
мызда ауқымды, маңызды міндеттер тұр. Біз әрдайым 
бір қадам алда жүруіміз керек. Ойланып-толғанып 
отыратын уақыт жоқ. Батыл, тиімді шешім қабылдап, 
оны жедел жүзеге асыру қажет. Шынын айтқанда, 
бүгінгі қаралып жатқан мәселелер – белгілі, олар 
Жолдауымда да, Ұлттық құрылтайда да көтерілді.

Үкімет мүшелері, иә, айналамызда жүрген «са-
рапшылар» ел экономикасының алдында тұрған 
түйткілдерді шешу жолын тез арада ұсынады деп 
күтудің қажеті жоқ деген сияқты пайымдаулар бар 
екенін біз жақсы білеміз.

Біз бәсекеге қабілетті ел болуымыз керек. 
Бәсекеге қабілетті болсақ, болашағымыз да жарқын 
болады. Негізгі басымдықтарымыз өзгермейді. 
Азаматтардың табысын арттырып, тұрмыс сапасын 
жақсарту басты міндет болып қала береді.

Үкімет, орталық және жергілікті атқарушы орган-
дар өз жауапкершілігін толық сезініп жұмыс істеуге 
тиіс. Үкіметтің бірінші кезектегі міндеті – батыл, 
күмәнсіз шешімдер қабылдау үрдісін жаңғырту.

Ел игілігі және азаматтардың мүддесі үшін еңбек 
ету қажет. Әрбір тапсырма уақтылы әрі сапалы орын-
далуы керек. Ең бастысы, елге пайдасы тиетін нақты 
нәтиже болуға тиіс.

Жуырда Мəскеу облысы        
Жуковск қаласында орналасқан 

ЦАГИ технопаркінде (профессор 
Н.Е.Жуковский атындағы Орталық 

аэрогидродинамикалық институ-
ты) авиация ғылымы мен əлемдік 

аэродинамика орталығының 
отанында, əлемдегі ең ұзын 

ұшу-қону жолақтарының бірі 
орналасқан жерде «Инновациялар 

жəне авиациядағы жетістіктер» 
авиатехниктерінің халықаралық 

конкурсы өтті. Бірнеше күнге 
созылған байқау барысында 
Қазақстан Республикасының 

Алматы қаласындағы 
«Азаматтық авиация академия-

сы» АҚ Авиациялық колледжінің 
студенттері жүлделі орындарға ие 

болды. 
Аталмыш оқу орнында біздің жерлесіміз 

Шөнжікенов Қайрат Аманжолұлы қызмет 
ететіндігін мақтанышпен айтып өткеніміз 
жөн. Сарқан өңірінде туып-өсіп, туған 
жерден қанаттанған Қайрат ауданымыз-
да түрлі қызметтерді абыроймен атқарған 
Аманжол Шөнжікеұлының перзенті.

Биыл ақпанның 18-інде 83–ке то-
латын Шөнжікенов Аманжол ағамызды 
өңіріміздегі аға буын, орта буын жақсы 
біледі. 1943 жылы дүние есігін ашқан 
Аманжол ағамыз Семей малдәрігерлік – 
зоотехникалық институтына оқуға түсіп, 
аталған білім ордасын 1965 жылы зоотех-
ник мамандығы бойынша үздік аяқтаған. 
Еңбек жолын Семей облысы Көкпекті 
ауданынан бастаған ағамыз білімінің, 
біліктілігінің арқасында түрлі қызметтерді 
абыроймен атқарды. Зейнет жасына 
шыққан соң ұзақ жылдар аудандық ар-
дагерлер кеңесін басқарып, қоғамдық 
жұмыстың бел ортасында жүрді. 

Осындай асқар таудай әкенің 
тағылымды тәрбиесімен сусындаған 
Қайрат қазіргі таңда жоғарыда аталған 
колледж директорының оқу-өндірістік 

жұмысы жөніндегі орынбасары қызметін 
атқаруда. Үш бірдей жоғары оқу ор-
нын тәмәмдаған Қайрат Аманжолұлы 
біліктілігімен, іскерлігімен, жеке бас 
қасиеттерімен әріптестерінің, шәкіртте-
рінің алдында жоғары беделге ие маман.

Сонымен білім мен білік сынға 
түскен сайысқа қайта оралсақ. Қайрат 
Аманжолұлы мен әріптестері бастап 
барған студенттер сайыс қорытындысын-
да халықаралық қазылар алқасының 
шешімімен бірқатар кезеңдер бойынша 
үздік деп танылып, жүлделі орындарға 
ие болды. Авиация мамандарының 
кәсіби байқауы ЦАГИ технопаркінің 
алаңында өтіп, атақты авиаконструктор 
А.С.Яковлевтің туғанына 120 жыл толуы-
на орайластырылды. 

Қатысушылар әуе кемелерінің 
дөңгелектері мен тежегіш жүйелеріне 
техникалық қызмет көрсету бойынша 
үздік мамандар атағы үшін сайысқа 
түсті. Конкурстың қорытындысы бойын-
ша қазақстандық колледждің ТМХ-239-
2 тобының студенті Артем Федюшин 
«Шассидің негізгі тірегінің доңғалағының 
тежегіші» А модулінде II дәрежелі диплом-
мен, В модуліндегі «Ұшақ корпусының 
ақаулығы» I дәрежелі дипломмен ма-
рапатталды. Сонымен қатар ТМХ-239-
1 тобының студенті Дидар Рахымжан 

«Шассидің негізгі тірегінің дөңгелектерінің 
тежегіші» А модулінде III дәрежелі диплом-
мен марапатталды. Аталмыш конкурсқа 
қатысушыларымыздың жетекшілері 
мен тәлімгерлері - Қ.А.Шөнжікенов пен 
Н.Т.Шынғысов екендігін айта кеткеніміз 
жөн. 

- Осы ретте, «Эйр Астана» және 
«СКАТ» авиакомпанияларының басшылы-
ғына студенттерімізді осы конкурсқа 
дайындауға көрсеткен көмектері үшін 
ерекше алғыс айтамыз,-дейді Қайрат 
Аманжолұлы.

Қазіргі қоғамда білікті де жауапкер-

шілігі жоғары маман қалыптастыру – 
уақыт талабы. Осы жолда өз қызметінде 
үнемі ізденіп, кәсіби біліктілігін жетілдіруді 
басты мақсат еткен Қайрат Аманжолұлы 
тек өз саласының маманы болып қана 
қоймай, жас ұрпақты тәрбиелеу ісіне де 
зор үлес қосып келеді. Колледжішілік 
қоғамдық-саяси жұмыстардың бел орта-
сынан табылатын жерлесіміз қызмет 
барысында жинақталған тәжірибесін 
шәкірт тәрбиесіне бағыттау – үлкен 
жауапкершілік пен абыройлы міндет деп 
біледі.

Сөзіміздің соңында студенттерімізді 
және колледж ұжымын лайықты 
нәтижелерімен құттықтаймыз және 
олардың кәсіби даярлығының жоғары 
деңгейін мақтан тұтамыз! Ал саялы 

ЖАРЌЫН ЖЕТIСТIКТЕР – БIЛIКТIЛIК ПЕН 
БIЛIМНIЊ АЙЌЫН АЙНАСЫ

Сарқан өңірінен тамырын үзбеген Қайрат 
Аманжолұлының қызметіне табыс тілеп, 
жемісті, жеңісті күндер көп болсын дегіміз 
келеді.

Бет жасалып жатқанда Қайрат 
Аманжолұлы Қазақстан Республикасы 
Көлік министрлігі Азаматтық авиация 
комитетінің Алғыс хатымен марапат-
талғандығы туралы хабар жетті. 
Бұл жерлесіміздің қажырлы еңбегін, 
саладағы кəсібилігін тағы да айғақтап 
тұр.

Партия ЖЕҢІСХАН. 
 

Əлемді жаһандану толқыны шарпыған бүгінгі заманда əрбір халық 
үшін өз ұлттық болмысын сақтап қалу – басты міндет. Ал сол болмыстың 
өзегі, киелі діңгегі – ана тілі. Қазақ тілі біз үшін тек қарым-қатынас құралы 
ғана емес, ол – қазақ ұлтының тарихи жады жəне мемлекеттігіміздің ай-
нымас кепілі.

Ұлттық бірегейлік 
дегеніміз – адамның өз 
халқымен рухани тұтас-
тығын сезінуі. Бұл сезім, 
ең алдымен, тіл арқылы 
қалыптасады. Бесік жыры-
мен бойға дарыған ана тілі 
баланың санасына ұлттық 
құндылықтарды, бабалар 
аманатын және Отанға 
деген сүйіспеншілікті ұя-
латады. Тіл өлген жерде 
ұлттың рухы да сөнеді, 
өйткені тіл – халықтың 
мыңжылдық тәжірибесі 
мен дүниетанымы сақтал-
ған қасиетті қазына.

Бүгінгі таңда мемлекеттік тілдің мәртебесі – елдік пен бірліктің басты өлшемі. Қазақ 
тілі  еліміздегі  барлық этностарды біріктіруші, тұтастырушы күш. Тілдің қоғамның 
барлық саласында, соның ішінде ғылымда, технологияда және заң шығару ісінде 
еркін қолданылуы біздің дербестігімізді айқындай түседі. Біз ана тілімізді төрге шығару 
арқылы ғана өзіндік бағыты бар, рухы биік егемен ел екенімізді дәлелдей аламыз.

Тілді сақтау және дамыту – тек лингвистикалық мәселе емес, бұл – ұлттық 
қауіпсіздіктің кепілі. Тіл тазалығын сақтау, оның заманауи мүмкіндіктерін арттыру әрбір 
азаматтың перзенттік парызы болуы тиіс. Өз тілінде еркін сөйлеп, ана тілінде сапалы 
білім алған ұрпақ қана ұлттық мүддені биік қоя алады.

Қазақ тілі – мемлекеттігіміздің іргетасы, ұлтымыздың ары мен жаны. Тіл тірегіміз 
мықты болса, ұлттық бірегейлігіміз де шайқалмайды. Ана тілімізді қадірлеу – өткенге 
құрмет, болашаққа нық қадам басудың басты алғышарты.

А.САГИНОВА,
Жетісу облысының «Тіл»  оқу-əдістемелік орталығы 

 Сарқан аудандық филиалының меңгерушісі. 

Қазіргі заманда бала тәрбиесінде ұлттық құндылықтарға ерекше көңіл бөлу 
қажет. Ана тіліне құрмет, салт-дәстүрді сақтау, үлкенге ізет, кішіге қамқор болу 
сияқты қасиеттер баланың бойына ерте жастан сіңірілуі тиіс. Бұл – баланың 
рухани дүниесін байытып, оның тұлға болып қалыптасуына негіз болады. Со-
нымен қатар мектеп пен қоғамның да тәрбиедегі орны зор. Мұғалім – баланың 
екінші тәрбиешісі. Мектепте біліммен қатар тәртіп, жауапкершілік, адалдық, 
отансүйгіштік секілді қасиеттер қалыптасады. Ал қоғамдағы орта, достар мен 
ақпарат құралдары баланың көзқарасына әсер ететін маңызды факторлар бо-
лып саналады.

Бүгінде технология дамыған заманда бала тәрбиесі жаңа талаптарды қажет 
етеді. Ата-ана баланың телефон мен интернетті дұрыс пайдалануына бақылау 
жасап, пайдалы ақпаратқа бағыттауы тиіс. Тыйым салудан гөрі түсіндіру мен 
сенімге негізделген тәрбие әлдеқайда нәтижелі.

Сонымен қатар бастауышта алынған білім баланың келешектегі оқу 
жетістіктерінің негізі саналады. Оқу, жазу, есептеу сияқты қарапайым 
дағдылармен қатар, ұқыптылық, жауапкершілік, еңбекқорлық секілді қасиеттер 
де осы кезде қалыптасады. Ал тәрбие арқылы бала бір-біріне құрметпен 
қарауды, достықты, мейірімділікті үйренеді. Сондай-ақ бастауыш сыныпта ата-
ана мен мектеп арасындағы байланыс аса маңызды. Үй мен мектептің бірлесе 
әрекет етуі ғана баланың жан-жақты дамуына мүмкіндік береді. Ата-ана баланың 
оқуына қызығушылық танытып, оның әрбір жетістігін қолдап отырса, бала өзіне 
деген сенімділікті сезінеді.

Қорытындылай келе айтарым, бала тәрбиесі – тек бір отбасының емес, тұтас 
қоғамның ортақ ісі. Саналы, тәрбиелі, білімді ұрпақ тәрбиелеу арқылы ғана біз ел 
болашағын жарқын ете аламыз. Тәрбиеге салынған әрбір күш – елдің ертеңіне 
жасалған инвестиция.

Д. КЕНЫБАЕВА,
Шатырбай орта мектебінің бастауыш сынып мұғалімі.

Ќазаќ тiлi – ±лттыќ
бiрегейлiктiњ тiрегi

БАЛА ТƏРБИЕСI – ¦ЛТ БОЛАШАЃЫНЫЊ НЕГIЗI

Бала тəрбиесі – қоғамның ең маңызды əрі жауапты міндеттерінің 
бірі. Өйткені бүгінгі бала – ертеңгі ел тізгінін ұстайтын азамат. 
Сондықтан ұрпақ тəрбиесіне бейжай қарау – болашаққа бейқамдық 
танытумен тең. Ең алдымен тəрбие отбасынан басталады. «Ұяда не 
көрсең, ұшқанда соны ілерсің» деген халық даналығы ата-ананың 
бала өміріндегі рөлін айқын көрсетеді. Баланың мінез-құлқы, сөйлеу 
мəдениеті, еңбекке көзқарасы – бəрі де ата-ананың үлгі-өнегесіне 
тікелей байланысты. Үйде мейірім мен сыйластық орнаса, бала да 
айналасына сол жылулықты таратады.

Жуырда «Жанұя отбасын 
қолдау жəне белсенді ұзақ 

өмір сүру» орталығында по-
лиция бөлімімен бірлесіп 

«Зорлық-зомбылықсыз қоғам» 
тақырыбында əйелдер мен 

қыз-келіншектерге арналған 
маңызды түсіндірме жұмысы 

ұйымдастырылды. Іс-шараның 
басты мақсаты – тұрмыстық 

зорлық-зомбылықтың ал-
дын алу, əйелдердің құқықтық 

сауаттылығын арттыру жəне 
қоғамда зорлық-зомбылыққа 

мүлде төзбеушілік мəдениетін 
қалыптастыру болды.

Кездесу барысында полиция 
қызметкерлері мен орталық мамандары 
қатысушыларға отбасындағы зорлық-
зомбылықтың түрлері, оның салдары, 
сондай-ақ заң аясында көрсетілетін 
қорғау шаралары туралы кеңінен ақпарат 
берді. Әйелдер мен қыз-келіншектерге 
өз құқықтарын білу, қиын жағдайға тап 
болған кезде қайда және қалай жүгіну 
керектігі нақты түсіндірілді.

Полиция бөлімінің өкілдері Қазақстан 
Республикасының қолданыстағы 
заңнамасына тоқталып, тұрмыстық 
зорлық-зомбылық үшін қарастырылған 
жауапкершілік түрлерін, қорғау 
нұсқамалары мен дағдарыс жағдайындағы 
әрекет ету алгоритмін егжей-тегжейлі ба-
яндады. Сонымен қатар, құқық қорғау 

19 ақпанда қасиетті Рамазан айы 
басталады. Осы күні мұсылмандар 
ораза ұстауға кірісіп, ол 20 наурызға 
дейін жалғасып, Ораза айт 
мерекесімен тəмамдалады. Иман 
келтірген жандар үшін бұл кезең 
тамақтану тəртібінің өзгеруі ғана 
емес, ішкі тəртіпке келу, өмірдің 
үйреншікті ырғағын қайта бағалау 
жəне күнделікті күйбеңде кейінге ысы-
рыла беретін рухани құндылықтарға 
қайта оралу уақыты.

Рамазан тоқтау айы. Бұл тәннің емес, 
ең алдымен ой мен ниеттің тоқтауы. 
Адам осы кезеңде күнделікті әдеттің 
автоматизмінен шығып, өзіне мұқият 
үңіле бастайды: сөздеріне, іс-әрекетіне, 
ниетіне, жүрегін не нәрсе қозғап тұрғанына 
назар аударады.

Сондықтан да Рамазанда адамгершілік 
мінез-құлықтың мәні айрықша артады. 
Ораза - таңнан кешке дейін ішіп-жеуден 
тыйылу ғана емес. Бұл өз-өзіңмен жұмыс, 

иманды күшейту, сабыр мен 
өзін-өзі бақылауды дамыту, 
дөрекіліктен, өтіріктен, өсек 
пен бос сөзден аулақ болу. 
Маңыздысы - адамның не 
жемегені емес, не айтпағаны, 
не ойламағаны, жүрегіне нені 
жолатпағаны.

Бұл айда артық тұтыну 
туралы да ойлану орынды 
- тек тағамды емес, эмоция-
ны, ақпаратты, көрсетпелі 
менмендікті де шектеу 
қажет. Рамазан өзінің мәні жағынан ішкі 
тыныштық, жинақылық пен өлшем айы. 
Ол адамды қажеттіден артық алмауға, 
барға шүкір етуге үйретеді.

Қазақстандық отбасылар үшін Рама-
зан дәстүрлі түрде әлеуметтік байланы-

старды нығайтатын кезеңге 
айналады. Бірге ауызашар 
жасау, жақындарға көңіл 
бөлу, достарды, көршілерді, 
әріптестерді үйге шақыру - 
ораза ұстамаса да, адамға 
деген құрметтің көрінісі. 
Ауызашардың құндылығы 
дастарханның молдығында 
немесе жұмсалған қаржыда 
емес, ортақ ас пен қасиетті 
айдың берекесін бөлісе алу-
ында.

Өкінішке қарай, кейде біз осы 
мағынаны жоғалтып аламыз. Әлеуметтік 
желілерде жыл сайын ауызашар 
дастархандарының сән-салтанатымен 
жарысқан бейнелер көбейіп келеді. Ауы-
зашарды жарысқа, тіпті бәсекеге айнал-

дыру - оның рухына қайшы. Бір жағынан, 
мол қаражат жұмсап, екінші жағынан 
тұрмысына шағымданатын жандарды 
көру де ойландырады.

Негізінде ауызашар - той емес. Ол - 
тыныш әрі терең мәні бар рәсім. Мұнда 
қарапайымдылық, шынайылық және дұға 
мен ойға көбірек уақыт бөлу маңызды. 
Көрсетпелі молшылық оразаның негізгі 
идеясына - сабыр мен шектеуге - қайшы 
келеді.

Рамазан сыртқы әрекеттер айы емес, 
ішкі өзгеріс айы. Оның басты мәні де 
осында: осы ай аяқталған соң адам аз да 
болса өзгеріп, сабырлырақ, адамдарға 
мұқият, өз-өзіне адалырақ болып шықса 
- оразаның жемісі сол. Ал егер ондай 
өзгеріс болмаса, онда ең маңызды нәрсе 
назардан тыс қалғаны.

Бигелді ҒАБДУЛЛИН, 
жазушы.

Ораза алдындаѓы ойларым

Туберкулез - инфекционное забо-
левание, регистрируется по всему 
миру. ТУБЕРКУЛЕЗ контролируемое 
и излечимое заболевание.

Приняты меры Всемирной Органи-
зацией  Здравоохранения остановить 
распространение туберкулеза. 

Важную роль играет  профилактика 
туберкулеза. Медицинские работники, 
ежедневно ведут упорную работу по 
раннему выявлению туберкулезных 
больных. Проводятся  подворные обхо-
ды, выявляют людей по 2-3 года непро-
шедших флюрографию грудной клетки, 
выявляются уже в распространенных, 
в  запущенных формах  туберкулеза. 

Для детей при рождении ребенка, 
проводится в первые 1-4 дня  жизни но-
ворожденному  вакцинацию  вакциной 
Бациллы Кальметта – Герена (БЦЖ) в  
роддоме. Все   мероприятия проводят-
ся в соответствии с Национальным ка-
лендарем профилактических прививок 
вакцинации.

Благодаря вакцинации на сегод-
няшнее время уменьшились, такие 
грозные формы заболевания  как 
менингит, генерализованные фор-
мы. Перед проведением вакцинации 
(БЦЖ),  обязательно проводится лич-
ный осмотр врача педиатра, дает до-
пуск- разрешение на вакцинацию. В 
организме ребенка вырабатывается 
специфический иммунитет, против ми-
кобактерий туберкулеза. Для контроля 
состояния противотуберкулезного им-
мунитета и выявления первичного ин-
фицирования, проводят пробу Манту, 
пробу Диаскинтест (Аллерген туберку-
лезный рекомбинантный ), Квантофе-
роновый тест. Проба Манту, Диаскин-
тест это внутрикожный метод ведения 
малых доз препарата, оценивается 
аллергическая реакция на коже. Кван-
тофероновый тест делается в любом 
возрасте. Он не имеет противопоказа-
ний. Метод проведения: внутривенно 
берется кровь 2-4 мл на исследования, 
через 2-3 дня результат. Если орга-
низм к моменту постановки проб уже 
«познакомился» с микобактериями 
туберкулеза, врачом будут оценены, 
как  положительная реакция. Строго 
соблюдать все рекомендации врача 
фтизиатра. 

Всё население с 15 лет и старше 
ежегодно обязаны для себя, пройти 
флюрографическое обследование 
грудной клетки, где выявляют в ранней 
стадии локальную форму туберкулеза. 
При выявлении любой формы туберку-
леза, выясняют источник контакта, где 
пациент последние 5 лет проживал, с 
кем общался больной (семья, соседи, 
родственники: близкие, дальние, кон-
такт по квартире, в школе, в коллек-
тиве, в лестничной площадке при про-
живании больного в благоустроенных 
домах, в гостинице и т.д) делаем тесты 
на выявление скрытой формы туберку-
леза. 

Сбережем молодое поколение. 
Освободим  наш народ от коварного 
заболевания, как туберкулез!

Р. АЛИЕВА,
 врач  фтизиатр  высшей 

категории ГКП на ПХВ «Саркан-
ской районной больницы».

ЗОРЛЫЌ-ЗОМБЫЛЫЌСЫЗ ЌОЃАМ – 
ќауiпсiз болашаќтыњ кепiлi

органдарының бұл 
бағыттағы жұмысы 
тек жазалауға емес, 
ең алдымен ал-
дын алуға және 
ж ә б і рл е н у ш і л е р ге 
қолдау көрсетуге 
бағытталғаны атап 
өтілді.

«Жанұя отбасын 
қолдау және белсенді 
ұзақ өмір сүру» 
орталығының маман-
дары әйелдерге әлеу-
меттік қолдау және 
кеңес беру қызметтері 
туралы айтып, орта-
лықтың негізгі қызмет 
бағыттарымен таныс-
тырды. Мамандардың 
айтуынша, зорлық-
зомбылыққа төзу – мәселені шешпейді, 
керісінше оның ушығуына алып келеді. 
Сондықтан әрбір әйел өз қадір-қасиетін 
қорғап, көмек сұраудан қорықпауы тиіс.

Сол сәтте  ашық пікір алмасу ұйым-
дастырылып, қатысушылар көкейле-
ріндегі сұрақтарын қойып, нақты жауаптар 
алды. Мұндай еркін формат әйелдерге 
өз мәселелерін жасырмай айтуға және 
қолдау бар екенін сезінуге мүмкіндік берді.

«Зорлық-зомбылықсыз қоғам» тақыры-
бындағы түсіндірме жұмыстары алдағы 
уақытта да тұрақты түрде жалғасын та-
бады. Себебі отбасындағы тыныштық пен 
қауіпсіздік – қоғамның тұрақты дамуының, 

ал әйел мен баланың қорғалған болуы – 
жарқын болашақтың негізі.

Зорлық-зомбылықсыз қоғам құру – 
тек құқық қорғау органдарының неме-
се әлеуметтік мекемелердің ғана емес, 
әрбір азаматтың ортақ міндеті. Осындай 
мазмұнды кездесулер қоғамда бейбітшілік 
пен өзара құрметті нығайтуға, әйелдердің 
өмір сапасын арттыруға және отбасылық 
құндылықтарды сақтауға зор үлес қосады.

Е.БИЛЕШБАЙ,
«Жанұя отбасын қорғау 

жəне белсенді ұзақ өмір сүру» 
орталығының əлеуметтік қызметкері.

Что  такое  
ТУБЕРКУЛЕЗ

Сарқан политехникалық колледжінде педагогтар мен 
студенттердің қатысуымен Конституциялық реформа 
талқыланды. Жиынның басты нәтижесі ретінде қатысушы 
жастар өркенді өзгерістерді толықтай қолдап, арнайы 
мәлімдеме жасады. Жиынды ашқан аудандық қоғамдық 
кеңес төрағасы Жомарт Игіман жаңа құжаттың идеологиялық 
маңызына тоқталды. Оның айтуынша, Конституция жобасы 
«Заң мен тәртіп», «Адал азамат» және «Таза Қазақстан» 
тұжырымдамаларын заңдық деңгейде бекітеді. «Бұл құжат — 
жай ғана құқықтық ережелер жинағы емес, бұл — «Әділетті 
Қазақстанның» жаңа философиясы. Жаңа Конституцияда вице-
президент институтын енгізу және Құрылтайдың жаңа архитекту-
расын қалыптастыру — билік сабақтастығы мен ұлттық басқару 
дәстүрінің заманауи үйлесімі», — деп атап өтті Ж.Игіман. Жиынға 
қатысушы студенттік ұйымдардың лидерлері мен белсенді жастар 
Конституцияның жаңа жобасын толықтай қолдайтындықтарын 
білдірді. Өз кезегінде «Sarqan jastary» филиалының жетекшісі Бау-
ыржан Жантасов бұл реформаны елдің демократиялық бағытын 
айқындайтын және азаматтық қоғамды нығайтатын тарихи қадам 
ретінде бағалады. Студенттер жаңа Конституция адам капита-
лына, білім мен инновацияға басымдық бере отырып, жас буын 
үшін жаңа әлеуметтік лифтілер мен құқықтық кепілдіктерге жол 
ашатындығын атап өтті. 

Сондай-ақ «AMANAT» пар-
тиясы аудандық филиалын-
да үкіметтік емес ұйымдардың 
өкілдерінің қатысуымен Консти-
туциялық реформаларды талқы-
лауға арналған жиын өтті. 

Жиынның басында сөз алған 
аудандық ардагерлер кеңесінің 
төрағасы Қадыл Жанасбеков 

Конституциялық реформа – бұл тек саяси өзгеріс емес, 
бұл – елдің болашағын айқындайтын тарихи әрі маңызды 
қадам болып табылатынын тіліне тиек етті.

Отырыс барысында қатысушылар конституциялық 
өзгерістер қоғамдық өмірдің негізгі салаларын қамтитынын 
атап өтіп, оларды түсіндіруде және халықты реформа-
лар үдерісіне атсалысу бойынша азаматтық сектордың 
маңызды рөл атқаратынын мәлімдеді. 

Жиын қорытындысы бойынша азаматтық қоғамның 
белсенділігі конституциялық реформалардың сапасын 
арттырып, мемлекет пен қоғам арасындағы тұрақты әрі 
ашық диалогтың дамуына ықпал ететіні атап өтілді.

Өз тілшіміз.

¤РКЕНДІ ¤ЗГЕРІСТЕРДІ 
ТОЛЫЌТАЙ ЌОЛДАЙМЫЗ

ТАРИХИ ƏРІ 
МАЊЫЗДЫ СƏТ

Құрметті Бақалы ауылының сайлаушылары!
Мен, Қайырғалиұлы Абылай, 1990 жылы 11 наурызда Алматы облысы, Сарқан ау-

даны, Аманбөктер ауылында дүниеге келдім. Жұмыс тәжірибемнің арқасында округтегі 
туындаған мәселелерді шешуге бар күшімді жұмсаймын.

АУЫЛДЫҚ ОКРУГТЕГІ ӨЗЕКТІ МƏСЕЛЕЛЕР
●Бақалы ауылының орталық көшелерін жарықтандыру;
●Ағаш отырғызу, көгалдандыру жұмыстарын көбейту;
●Жастарға спорт және мәдени шаралар ұйымдастыру;
●Округ бойынша тазалық жүйесін ретке келтіру;
 

АТАЛҒАН ӨЗЕКТІ МƏСЕЛЕЛЕР БОЙЫНША ЖОСПАРЫМ:
Бақалы ауылының орталық көшелерін жарықтандыру. Ауыл тұрғындарының 

қауіпсіздігі үшін орталық көшелерге көше шамдары орнатылады. Жарықтандыру 
жұмыстары кезең-кезеңімен жүргізіліп, түнгі уақытта жүріп-тұруға қолайлы жағдай жа-
салады. Бұл әсіресе балалар мен қарттар үшін маңызды.

Ағаш отырғызу, көгалдандыру жұмыстарын көбейту
Ауылдың көркін арттыру үшін ағаш отырғызу және көгалдандыру жұмыстарына 

ерекше көңіл бөлінеді. Көктем-күз мезгілдерінде сенбіліктер өткізіліп, ауыл тұрғындары 
осы іске белсенді қатысады. Таза әрі жасыл ауыл – болашақ ұрпаққа қалатын аманат.

Жастарға спорт және мәдени шаралар ұйымдастыру
Жастар – ауылдың тірегі. Жастардың бос уақытын тиімді өткізуі үшін спорттық жа-

рыстар, мәдени кештер ұйымдастырылады. Бұл шаралар жастарды бірлікке, салауат-
ты өмір салтына және белсенділікке тәрбиелеуге бағытталады.

Округ бойынша тазалық жүйесін ретке келтіру
Ауылдың тазалығы – баршамызға ортақ мәселе. Алдағы уақытта қоқыс тастайтын 

орындар ретке келтіріліп, қоқыс уақытылы шығарылатын болады. Бұл бағытта арнайы 
мекемемен жұмыс жүргізіліп, тұрғындарға қоқыс шығару тәртібі түсіндірілетін болады. 
Мақсат – ауылды таза, жайлы ортаға айналдыру.

Құрметті Бақалы ауылының сайлаушылары!
Мен, Омарова Айнагуль Есболатқызы, 1981 жылы 13 шілдеде 

Талдықорған облысы, Сарқан ауданы, Қарабөгет ауылында дүниеге 
келдім. 2002 жылдан бері Бақалы ауылында тұрамын. Білімім - 
жоғары. 10 жылға жуық темір жол саласында қызмет істедім, кейінгі 
6 жылда Бақалы ауылының әкімшілігінде ауылшаруашылық саласы 
бойынша еңбек етіп келемін. Істеген еңбек өтілімдегі тәжірибемнің 
арқасында округте көтерілген мәселелерді шешуге тырысамын. 
Сондай-ақ халықпен қалай қарым-қатынас жасап, жұмыс істеп, тіл 
табысу керектігін білемін. 

АУЫЛДЫҚ ОКРУГТЕГІ ӨЗЕКТІ МƏСЕЛЕЛЕР
●Округтегі ішкі көшелерді асфальттау;
●Бақалы ауылының орталық көшелерін жарықтандыру;
●Қазыбаев ауылының орталық көшесіне қиыршық тас төсеу;
●Қазыбаев ауылына заманауи балалар ойын алаңын салу; 
●Бақалы ауылының мәдениет үйіне ағымдағы жөндеу жұмыстарын жүргізу; 
●Бақалы ауылынан Көкөзек ауылына қарай бағытта шығатын көпірді күрделі 

жөндеуден өткізу;
●Бақалы ауылына орталық демалыс саябағын салу;
●Округтегі электр жүйелерінің тозуы, жағдайы сын көтермейді. Бақалы, Қазыбаев 

ауылдарындағы трансформаторларының электр тарату күшін көбейту немесе 
жаңасына ауыстыру;

●Округті орталықтандырылған газбен қамтамасыз ету.  

 АТАЛҒАН ӨЗЕКТІ МƏСЕЛЕЛЕР БОЙЫНША ЖОСПАРЫМ:
Ауыл ішіндегі жолдардың қанағаттанарлықсыз жағдайы (40% 14 км). Аталған 

мәселені шешу үшін бірқатар жұмыстар жасалу қажет. Округке қарасты Бұғыбай батыр, 
Аққұдық, Тоған, Тасқұдық, Дүкен, Ағарту секілді көшелердің сапасы сын көтермейді. 
Аталған мәселенің жобалары бар. Жобалық-сметалық құжаттары әзірленген. Көше 
жолдарын жөндеу жұмыстары жүргізілсе, тұрғындардың тұрмыс –тіршілігі одан әрі 
жақсара түседі. 

Көше шамдарын орнату. Ауыл ішіндегі орталық көшелердегі қауіпсіздікті арттыру 
үшін көше шамдарын орнату маңызды. Осы мақсатта округтегі орталық көшелерге 
шамдар орнату жарықтандыру жұмыстарын жүргіземін.

Бақалы ауылының батыс жағындағы көпірді күрделі жөндеуден өткізу. Бақалы ауы-
лынан Көкөзек ауылына шығатын үлкен көпір апатты жағдайда. Аталған көпірге күрделі 
жөндеу жұмыстарын жүргізу қажет.

Бақалы ауылына демалыс саябағын салу. Бақалы ауылының тұрғындарына 
арналған орталық демалыс саябағын салуға тиісті жұмыстар атқарамын.

Округтегі электр жүйелерінің тозуы. Округтегі электр жүйелерінің тозуы, жағдайы 
сын көтермейді. Бақалы, Қазыбаев ауылдарындағы трансформаторларының электр 
тарату күшін көбейту мақсатында жаңарту жұмыстарын жүргіземін.

Ойын алаңын салу. Қазыбаев ауылына заманауи ойын алаңын салуға тиісті 
жұмыстар атқарамын. 

Мәдениет үйін жөндеу. Бақалы мәдениет үйінде  қыс мезгілінде түрлі іс-шаралар 
(жиналыс, концерт, түрлі үйірмелер және т.б.) өткенде мекеме іші өте суық, жылынбай-
ды, сол себепті мекемеге ағымдағы жөндеу жұмыстарын жүргізу қажет.

Округті газбен қамтамасыз ету. Алдағы уақытта округті орталықтандырылған газбен 
қамтамасыз етуді жүзеге асырамын.

Қорытындылай келе, жоспарланған іс-шараларды жүзеге асыру нәтижесінде 
инженерлік-коммуникациялық және жол инфрақұрылымының өзекті мәселелері 
шешіліп, халықтың жағдайының сапасы артады. Әлеуметтік қызмет көрсету жүйесі 
жақсаратын болады.

Алдағы 4 жылда Бақалы ауылы дамушы ауыл шаруашылығы өңірі ретінде пози-
циясын нығайту бойынша және халық табысының ұлғаюына жұмыла жұмыстар жаса-
латын болады.

Менің барлық жұмысым жерлестерімнің өмір сүру сапасын жақсартуға бағытталатын 
болады және осы мәселелерді қамтамасыз етуге бар күш-жігерімді саламын. 

Құрметті Бақалы ауылының сайлаушылары!
Мен, Қыдыржанұлы Елдар, 1993 жылы 16 желтоқсанда Талдықорған облы-

сы, Сарқан ауданы, Қарабөгет ауылында дүниеге келдім. Еңбек жолымда жинаған 
тәжірибемнің арқасында округтегі мәселелерді шешуге тырысамын.

АУЫЛДЫҚ ОКРУГТЕГІ ӨЗЕКТІ МƏСЕЛЕЛЕР
●Білім беру және балаларға жағдай жасау;
●Денсаулық және салауатты өмір салты;
●Қауіпсіздік және қоғамдық тәртіп;

 
АТАЛҒАН ӨЗЕКТІ МƏСЕЛЕЛЕР БОЙЫНША ЖОСПАРЫМ:

Білім беру және балаларға жағдай жасау. Ауылдағы балалардың қауіпсіз әрі сапалы 
білім алуына жағдай жасауға көңіл бөлінеді. Мектеп пен балабақшаның жағдайы на-
зардан тыс қалмайды. Балалардың бос уақытын пайдалы өткізуі үшін түрлі үйірмелер 
мен тәрбиелік шаралар ұйымдастырылады.

Денсаулық және салауатты өмір салты. Ауыл тұрғындарының денсаулығы – басты 
байлық. Медициналық пункттің жұмысын жақсартуға қолдау көрсетіледі. Салауатты 
өмір салтын насихаттау мақсатында спорттық іс-шаралар мен түсіндіру жұмыстары 
жүргізіледі.

Қауіпсіздік және қоғамдық тәртіп. Ауылда тыныштық пен тәртіпті сақтау үшін ал-
дын алу шаралары күшейтіледі. Балалар мен жастардың қауіпсіздігіне ерекше көңіл 
бөлінеді. Тұрғындардың өздерін қауіпсіз сезінуіне жағдай жасалады.

БАҚАЛЫ АУЫЛДЫҚ ОКРУГІ ƏКІМІНЕ КАНДИДАТ 
А.ОМАРОВАНЫҢ САЙЛАУ АЛДЫ БАҒДАРЛАМАСЫ

БАҚАЛЫ АУЫЛДЫҚ ОКРУГІ ƏКІМІНЕ КАНДИДАТ 
ҚАЙЫРҒАЛИҰЛЫ АБЫЛАЙДЫҢ САЙЛАУ АЛДЫ 

БАҒДАРЛАМАСЫ

БАҚАЛЫ АУЫЛДЫҚ ОКРУГІ ƏКІМІНЕ КАНДИДАТ 
ҚЫДЫРЖАНҰЛЫ ЕЛДАРДЫҢ САЙЛАУ АЛДЫ 

БАҒДАРЛАМАСЫ

2026 жылғы 8 ақпан  сағат 18:00-де Жетісу облысы, Сарқан ауданы Бақалы 
ауылдық округ əкіміне кандидаттарды тіркеу аяқталды.

2026 жылғы 8 ақпан сағат 18:00-дегі жағдай бойынша Бақалы ауылдық округ 
əкіміне келесі кандидаттар тіркелді:

Бақалы ауылдық округі бойынша
Омарова Айнагуль Есболатовна 13.07.1981 ж, бас маман, «Бақалы ауылдық 

округі әкімінің аппараты» ММ,  Жетісу облысы, Сарқан ауданы, Қазыбаев ауылы, 
Ағарту көшесі №9 үй , өзін-өзі ұсыну.

Қайырғалиұлы Абылай 11.03.1990 ж, бас маман,  «Аманбөктер ауылдық 
округі әкімінің аппараты» ММ,  Жетісу облысы, Сарқан ауданы, Аманбөктер ауылы, 
Ы.Алтынсарин көшесі №6 үй, өзін-өзі ұсыну

Қыдыржанұлы Ельдар 16.12.1993 ж,  бас маман, «Қарабөгет ауылдық округі 
әкімінің аппараты» ММ,  Жетісу облысы, Сарқан ауданы, Қарабөгет ауылы, Меңғали 
көшесі №39 үй, өзін-өзі ұсыну. Сайлауға дайындық жұмыстары жалғасуда. 

Сарқан ауданының аумақтық  сайлау комиссиясы.

СООБЩЕНИЕ  
об окончании регистрации кандидатов  в акимы   

Бакалинского   сельского округа Сарканского района  
области Жетісу по состоянию на 18.00 часов 8 февраля  

2026 года
8 февраля  2026 года в 18-00 часов закончилась регистрация кандидатов  в 

акимы Бакалинского   сельского округа  Сарканского района области Жетісу.
По состоянию на 18-00 часов 8 февраля 2026 года в акимы Бакалинского   

сельского округа зарегистрированы: 
по Бакалинскому  сельскому округу

Омарова Айнагуль Есболатовна 13.07.1981г., главный специалист, ГУ  «Аппарат 
акима Бакалинского с/о»,  область Жетісу , Сарканский район, село Казыбаева, ул. 
Ағарту №9, самовыдвижение.

Қайырғалиұлы Абылай 11.03.1990 г, главный специалист, ГУ «Аппарат аки-
ма Аманбоктерского с/о», область Жетісу, Сарканский район, село Аманбоктер, 
ул.Ы.Алтынсарина №6, самовыдвижение.

Қыдыржанұлы Ельдар 16.12.1993 г, главный специалист, ГУ «Аппарат акима Ка-
рабогетского с/о»,  область Жетісу, Сарканский район, село Карабогет, ул. Менгали 
№39, самовыдвижение. Работа по подготовке к выборам продолжается.

Сарканская районная территориальная избирательная комиссия.

Жетісу облысы Сарқан ауданы Бақалы  
ауылдық округі бойынша  2026 жылғы 8 ақпан  
сағат 18.00-ге  кандидаттардың тіркелуі туралы 

ХАБАРЛАМА

Железнодорожный транспорт явля-
ется одной из важнейших составляю-
щих транспортной системы, обеспечи-
вая перевозку пассажиров и грузов на 
большие расстояния. Несмотря на вы-
сокий уровень технической оснащен-
ности и строгие регламенты безопас-
ности, железная дорога остаётся зоной 
повышенной опасности. Профилакти-
ка травматизма на железнодорожном 
транспорте – важная социальная и про-
изводственная задача, направленная 
на сохранение жизни и здоровья людей.

Основные причины травматизма: 
нарушение правил поведения пассажи-
рами и пешеходами; переход железнодо-
рожных путей в не установленных местах; 
невнимательность и спешка; нахождение 
на объектах железной дороги в состоянии 
алкогольного или наркотического опьяне-

ния; несоблюдение требований охраны 
труда работниками железнодорожного 
транспорта; технические неисправности 
и износ оборудования.

Особую опасность представляют по-
пытки перебегать пути перед движущим-
ся поездом, подниматься на вагоны, а 

также использование наушников и мо-
бильных телефонов вблизи железнодо-
рожных путей.

Сотрудник линейного отдела поли-
ции на станции Уштобе обращаются к 
пассажирам и жителям города с призы-
вом строго соблюдать правила поведе-
ния на железнодорожном транспорте, 
требования техники безопасности и 
проявлять повышенную бдительность. 

К.ЕНДИБАЕВ,
начальник ЛОП на станции 

Уштобе, подполковник полиции. 

Профилактика травматизма 
на железнодорожном транспорте

«Сарқан ауданының тұрғын үй-
коммуналдық шаруашылығы,  жолау-
шылар көлігі, автомобиль жолдары 
жəне тұрғын үй инспекциясы бөлімі» 
ММ келесі мемлекеттік қызметтерді 
көрсетеді:

1. Мемлекеттік тұрғын үй қорынан 
берілетін тұрғын үйлерді жекешелендіру;

2. Тұрғын үй сертификаттарын беру;
3. Облыстық және аудандық маңызы 

бар жалпы пайдаланымдағы автомобиль 
жолдарында  бөлінген белдеуінде сыртқы 
(көрнекі) жарнама объектілерін орнала-
стыруды келісу;

4. Ағаштарды кесуге рұқсат беру;
5. Энергия өндіруші және энергия 

беруші ұйымдарға күзгі-қысқы кезеңдегі 
жұмысқа әзірлік паспорты;

6. Қауіпті өндірістік объектілерді 
салуға, кеңейтуге, реконструкциялауға, 
жаңғыртуға, консервациялауға және 
жоюға арналған жобалау құжаттамасын 
келісу;

7. Қауіпті техникалық құрылғыларды 
есепке қою және есептен шығару

8. Жолаушылар мен багажды авто-
мобильмен қалалық (ауылдық), қала 
маңындағы және ауданішілік тұрақты та-
сымалдау маршруттарын және қозғалыс 
кестелерiн бекiту;

9. Ауданаралық (қалааралық облыс-
ішілік), ауданішілік, қалалық (ауылдық) 
және қала маңындағы қатынастарда 
әлеуметтік маңызы бар қатынастар бой-
ынша автомобильдік жолаушылар та-
сымалын жүзеге асырумен байланысты 
тасымалдаушылардың залалдарын суб-
сидиялау;

10. Облыстық және аудандық 
маңызы бар ортақ пайдаланылатын авто-

мобиль жолдарын байланыс және электр 
беру арналарының, желілерінің, мұнай 
құбырларының, газ құбырларының, су 
құбырларының және теміржолдардың, 
басқа инженерлік желілердің, коммуни-
кациялардың кесіп өтуін жобалау 
үшін, сондай-ақ кірме жолдарды және 
облыстық және аудандық маңызы бар 
ортақ пайдаланылатын автомобиль жол-
дарына жалғасатын жолдарды салу үшін 
техникалық шартты беру;

Мемлекеттік көрсетілетін қызметтер 
ережелерге сай жүзеге асырылады.  
2025 жылдың басынан:  

- «Қауіпті техникалық құрылғыларды 
есепке қою және есептен шығару» 
мемлекеттік қызметі бойынша   – 5 қызмет 
көрсетілді. 

- «Энергия өндіруші және энергия 
беруші ұйымдарға күзгі-қысқы кезеңдегі 
жұмысқа әзірлік паспорты» мемлекеттік 
қызметі бойынша - 1 қызмет көрсетілді; 

- «Тұрғын үй сертификаттарын беру» 
мемлекеттік қызметіне 2 азамат өтініш 
беріп, тұрғын үй сертификаттары берілді;

- «Мемлекеттік тұрғын үй қорынан 
берілетін тұрғын үйлерді жекешелендіру»  
мемлекеттік қызметі бойынша   –  18 
өтініш тіркеліп, тұрғын үй комиссиясы-
на ұсынылды, нәтижесінде 14 азаматқа 
тұрғын үйді жекешелендіруге оң шешім 
берілді;   

- «Облыстық және аудандық маңызы 
бар ортақ пайдаланылатын автомо-
биль жолдарын байланыс және электр 
беру арналарының, желілерінің, мұнай 

құбырларының, газ құбырларының, су 
құбырларының және теміржолдардың, 
басқа инженерлік желілердің, коммуни-
кациялардың кесіп өтуін жобалау 
үшін, сондай-ақ кірме жолдарды және 
облыстық және аудандық маңызы бар 
ортақ пайдаланылатын автомобиль жол-
дарына жалғасатын жолдарды салу үшін 
техникалық шартты беру» мемлекеттік 
қызметі бойынша- 1 қызмет көрсетілді; 

- «Қауіпті өндірістік объектілерді 
салуға, кеңейтуге, реконструкциялауға, 
жаңғыртуға, консервациялауға және 
жоюға арналған жобалау құжаттамасын 
келісу» мемлекеттік қызметі бойынша- 2 
қызмет көрсетілді; 

Қазақстан Республикасы Өнеркәсіп 
және құрылыс министрінің міндетін 
атқарушысының 2025 жылғы 17 сәуірдегі 
№ 130 бұйрығымен Бекітілген Қазақстан 
Республикасының азаматтарын, қандас-
тарды «Тұрғын үймен қамтамасыз 
ету орталығы» электрондық базасы-
на тұрғынжайға мұқтаждар есебіне қою 
қағидаларына сәйкес, Сарқан аудандық 
ТҮКШ, ЖК, АЖ және ТҮИ бөлімі тарапынан  
2025 жылдың  мамыр айында әр санат 
бойынша кезекте тұрған азаматтардың  
жалпы  тізімі  “Отбасы Банк” тұрғын үй 
құрылыс жинақ банкі” АҚ - на тапсырылған 
болатын. Қазіргі уақытта аудан бойын-
ша  кезегі келген азаматтардың тізімін 
санаттары бойынша іріктеу жұмыстары,  
кезекте тұрған азаматқа тұрғын үй кезегі 
келгендігі туралы ұялы телефондары-
на арнайы хабарлама жіберу  тәсілімен 

ақпараттандыру “Отбасы Банк” тұрғын үй 
құрылыс жинақ банкі” АҚ - арқылы жүзеге 
асырылады.

2025 жылы мамыр айына дейін  
тұрғын үйге мұқтаждар кезегін “Отбасы 
Банк” тұрғын үй құрылыс жинақ банкі” 
АҚ-на тапсырмас бұрын  Сарқан ауданы 
бойынша 820 азамат тұрғын үй кезегінде 
тұрды. Оның ішінде 166 жетім балалар 
және ата-анасының қамқорлығынсыз 
қалған балалар; 1 ҰОС ардагерлері және 
оған теңестірілгендер; 298 халықтың 
әлеуметтік жағынан әлсіз топтар, 198 
көпбалалы аналар, 156 мемлекеттiк 
қызметшiлер және бюджеттiк ұйымдардың 
қызметкерлері, 1 жалғыз тұрғын  жайы 
авариялық жағдайда деп танылған аза-
маттар бар. Жолаушыларды және ба-
гажды таксимен тасымалдау жөніндегі 
қызметті жүзеге асыруды бастау туралы 
хабарламаны - 10 азамат жолдаған.

«Мемлекеттік көрсетілетін қызметтер 
туралы» Қазақстан Республика-
сы Заңының 23-бабы 1-тармағының 
1-тармағы Мемлекеттік көрсетілетін қыз-
меттер тәртібі туралы ақпарат  бөлім 
ғимаратында орналастырылған. Сарқан 
ауданы әкімдігінің ресми сайтында  
мемлекеттік қызмет көрсету тәртібі тура-
лы ақпарат жарияланды.

Сонымен қатар, бөлімнің бас маман-
дары К. Дюсембекова және М.Умирбаева 
“Ең алдымен адамдар. Адамға бағдар-
ланған мемлекет” тақырыбы бойынша 
мемлекеттік қызметшілердің біліктілігін 
арттыру семинарына қатысып, сертифи-
кат алды.

Мемлекеттік қызмет көрсетудің 
нақты процестері Ережемен бекітілген 
нормаларға сәйкес жүргізіледі.  

Дезинфекция – адам мен жануарлар-
да ауру қоздыратын микроорганизмдерді 
сыртқы ортада жоюға бағытталған ша-
ралар жүйесі. Профилактикалық және 
ошақтық дезинфекция түрлерін ажыра-
тады. Профилактикалық дезинфекция 
әртүрлі инфекциялар туындамай тұрып, 
оның алдын-алу мақсатында жүргiзiлсе, 
жұқпалы ауру тіркелген кезде науқастың 
үйінде, оқу немесе жұмыс орындарында 
жүргізілетін залалсыздандыру жұмыстары 
ошақтық дезинфекция деп аталады. Яғни бұл жерде жұқпаның әрі қарай таралуына жол 
бермеу мақсаты көзделеді. Науқас үйде қалған жағдайда күнделiктi ағымдық дезинфек-
цияны жергілікті медициналық қызметтің ұйымдастыруымен науқастың өзі және отба-
сы мүшелері жүргізуі тиіс. Науқас ауруханаға жатқызылғаннан кейін ошақта қорытынды 
дезинфекцияны өтінім — тапсырыс бойынша арнайы дезинфекциялау орталығының 
мамандары жүргізеді және ол тегін. Одан бөлек, қорытынды және ағымдық дезинфек-
цияны медицина ұйымдары, балалар және жасөспірімдер мекемелері, оқу орындары 
да жүргізуі міндетті. Дезинфекция іс-шаралары механикалық, физикалық, химиялық 
және аралас әдiстермен жүзеге асырылады. Мәселен сілкіп-қағу, жуу, желдету, бу-
лау, ыстық температура әрекеті, химялық препараттарды қолдану және т.б. Мыса-
лы: ірі қара малдарды бүрку, қой-ешкілерді купкеге шомылдыру, қора-қопсыларды, 
ауыл айналаларын дәрілеу және т.б. жұмыстар ауыл тұрғындары, мал иелерінің 
қатысуымен жүргізіледі. Үйлерде, жұмыс орындарында шыбын-шіркей, жәндіктер 
мен егеуқұйрықтарға қарсы жұмыстарды жүргізу үшін жұмыс тәжірибесі мол, маман-
дары арнайы дайындықтан өткен, репутациясы жақсы дезинфекциялық мекемені 
тартыңыздар. Ол бойынша сіздер келісім-шарт түзуге немесе бір реттік тапсырыс бе-
руге құқылысыз. Дезинфекциялық қызметпен айналысатын әрбір мемлекеттік мекеме, 
немесе ЖШС, ЖК көрсетілетін қызметтердің тиімділігі мен қауіпсіздігін қамтамасыз етуі 
тиіс. Олар пайдаланатын химиялық препараттар дұрыс пайдаланбаған жағдайда адам 
мен жануарлардың, құстардың өміріне де қауіп төндіретінін есте сақтау қажет! 

Д.ОРДАБАЕВ, 
Сарқан аудандық СЭББ жетекші маманы.      

Дүниежүзілік зияткерлік меншік ұйымы (бұдан əрі-ДЗМҰ) WIPO Global 
Awards 2026 халықаралық сыйлығы бойынша қатысуға өтінімдер қабылдауға 
ашық екенін хабарлайды.

Сыйлыққа зияткерлік меншікті бизнесті дамытудың стратегиялық құралы 
және әлеуметтік-экономикалық әсер қалыптастыру тетігі ретінде пайдаланатын 
экономиканың барлық салаларындағы (денсаулық сақтау, агроазық-түлік секто-
ры, экология, креативті индустриялар, ақпараттық-коммуникациялық техноло-
гиялар) стартаптар, сондай-ақ шағын және орта кәсіпкерлік субъектілері қатысуға 
шақырылады. Өтінім қабылдау 2026 жылдың 15 қаңтарынан 31 наурыз аралығында 
жүргізіледі. 

Жеңімпаздарға ДЗМҰ және Біріккен Ұлттар Ұйымы жүйесі шеңберінде 
халықаралық деңгейде танымалдылығын арттыру, коммерцияландыру бойынша 
жеке менторлық бағдарлама, инвесторлармен және іскер серіктестермен байланыс 
орнату мүмкіндіктері, сондай-ақ ДЗМҰ Ассамблеясы аясында Женева қаласында 
өтетін марапаттау рәсіміне шақыру ұсынылады.

Өтінімдер келесі тілдерде қабылданады: араб, қытай, ағылшын, француз, испан 
және орыс тілдерінде. 

Толық ақпарат жəне өтінім беру нысаны келесі сілтеме бойынша 
қолжетімді:  https://www.wipo.int/en/web/awards/global.

Ертеде ата-бабаларымыз баланың тілін ана сүтімен бойға дарытып, 
өрбіткен. Бала ес біле бастағаннан-ақ оған салт-дəстүрлерді ана тілінде 

өрілген өлең-жырлармен орындап, жас сəби бойына ана тілінің қасиеті мен 
құндылығын дарытқан. Көрнекті қоғам қайраткері Ахмет Байтұрсынов: «Ұлттың 
жоғалуына себеп болатын нəрсенің ең қуаттысы – тіл. Сөзі жоғалған ұлттың өзі 
де жоғалады» дегендей, қазіргі ана тіліміздің келбеті қандай? Бүгінде елімізде 
«өзге тілдің бəрін біліп», ана тілінде еркін сөйлей алмайтын замандастарымыз 
қаншама?! Тіпті қоғамдық орындарға бара қалсақ, өздері қазақ бола тұра бір-
бірімен орыс тілінде шүйіркелесіп əңгіме айтып отырған жастарды көреміз. 
Орыс тілінде сөйлегенді мақтан көріп, ол тілде сөйлей алмасаң «ұят» деп санай-
тын адамдар да жетерлік. Бұл көрініске біздің ойымыз бен санамыз да əбден 
үйренгендей.

Үлкендерімізді айтпағанда үйдегі ес біліп келе жатқан бүлдіршіндеріміздің өзі 
қолындағы ұялы телефоннан тек орыс, ағылшын тіліндегі мультфильмдерді көріп жа-
тады. Ақыл-ойы таза ақ парақтай сәби жады кез келген ақпаратты бірден қабылдап 
алатыны белгілі. Тіпті кейде қойған сұрағымызды түсінбей, не өзге тілде жауап беріп 
тұрады. Неге біз балаларға ертедегі батырларымыз туралы ертегі, мультфильмдерді 
көрсетпейміз? Бала одан адамгершілік, адалдық, сыйластық сынды жақсы қасиеттерді 
алары анық. Сол үшін бүгінгі ұрпақ тәрбиесінің болашағымыз үшін әсері зор екендігін 
ұмытпағанымыз жөн. Өз тілінде сайрап, оны  қадір тұтып тұрған азамат ертеңгі күні елі 
үшін аянбай еңбек етері сөзсіз.

Қазақ тілі ұмыт болса, ел болашағы қандай болмақ? Мемлекет басшысы Қасым-
Жомарт Тоқаевтың «Тіл мәселесіне бейжай қарап, немқұрайлылық танытатын болсақ, 
мемлекеттігіміз бен ұлттық қауіпсіздігімізге қатер төндіріп алуымыз мүмкін» деген сөзі 
мемлекеттік органдар мен бұқара халықты да ойландыруы қажет.

Иә, бүгінгі қоғам өзге тілдерді үйренуге ешқандай шек қоймайды. Алайда қазақ тілін 
мемлекеттік тіл дәрежесіне көтеруге әрбір қазақ азаматы өзіндік үлесін қосса екен 
дейміз. Ана тілін құрметтеу әр адамның басты міндеті болып табылады. «Тәрбие – тал 
бесіктен» демекші, шаңырақ басындағы жас сәбиге де ең бірінші ана сүтімен берілген 
өз тілін үйреткеніміз жөн. Себебі еліміздің болашағы, әрі қарай қарқындап дамуы осы 
тілімізге тікелей байланысты.

Жақсылық ЖОМАРТҰЛЫ.

●Мемлекеттік тіл – менің тілім

АУДАНДЫЌ Т‡КШ, ЖК, АЖ ЖƏНЕ Т‡И 
Б¤ЛІМІНІЊ МЕМЛЕКЕТТІК ЌЫЗМЕТТЕРІ

Тəрбие тал бесiктен 
басталады

ӨТІНІМДЕР ҚАБЫЛДАУ БАСТАЛДЫ

Дезинфекцияныњ мањызы!

ÁLEÝMET

SHARAINAARQANS

Аудан әкімдігі, аудандық мәслихат аппараты және аудандық Ардагерлер 
кеңесі Сарқан ауданының Құрметті азаматы Қауменов Мұрат Иманұлына 
ұлы

Ролан МҰРАТҰЛЫНЫҢ 
қайтыс болуына байланысты отбасының және туыстарының қайғысына 
ортақтасып, көңіл айтады. 

Сен туѓан к‰н, мерекењмен!
Алмалы ауылының тұрғыны, ардақты әкеміз 

Арнай Нұғұмарұлы Төкеев ақпанның 12-сінде 
75 жасқа ат шалдырып, ұрпағына ұлағат айтатын 
биік белеске көтерілді.

Әкеміз өмір жолын қарапайым еңбекпен 
бастап,  Алматы мал дәрігерлік институ-
тын  1978 жылы бітіріп, ауданның бірқатар 
шаруашылықтарында мамандығы бойынша 
абыройлы қызмет атқарды.  Жекешелендіру 
тұсында «Айбын»  шаруа қожалығын құрды. 
Жылдан-жылға егістік алқабын кеңейте отырып, 
құнарландыра біліп, көштен қалмай, санатқа 
іліге жүріп, қара жердің қайтарымын еселеді. Біз 
әкеміздің еңбекқорлығын еншілеп, өмірден өз жо-
лымызды таптық.  

Бүгінгі биік белеске ата-анамыз үш баласын 
жетілдіріп, немерелерінің бал қылықтарына тоймай жетіп отыр. Ырыс-құт қонған 
шаңырағы бар, амандығын тілейтін ағайын-туыстары бар. Алда күтіп тұрған 
берекелі белестері бар. Мерейлі жас құтты болсын, алдымызда асқар таудай бо-
лып аман жүріп, ұрпақ қызығына кенеле берсін!

Берері жаратқанның сарқылмасын,
Біз үшін бәз-баяғы қалпыңдасың.
Әулетіңіз сізбенен өркен жайып,
Жасыңыз жүзді сергек алқымдасын!

Ізгі тілекпен: балалары. 

Қарауылтөбе орта мектебінің дене шынықтыру 
пәні мұғалімі Таласбаев Алмас Берікболұлы, 
сізді ақпан айында өміріңіздің жарты ғасырлық 
белесі – 50 жас мерейтойыңызбен шын жүректен 
құттықтаймыз!

Сізге әріптестеріңіз мықты денсаулық, 
отбасылық бақыт, жанұяның мықты тірегі, балала-
рыңыздың қызығын, қуанышын көріп ұзақ ғұмыр, 
шаңырағыңызға шаттық ұялап, босағаңыздан 
қызық-қуаныш арылмасын! 

Жарқын өмір жолыңыз ұлағатты ұрпаққа үлгі 
бола берсін!

Туған күніңіз құтты,
Денсаулығыңыз мықты.
Жұмысыңыз табысты,
Істеріңіз ілгері болсын!
Жылдарыңыз жемісті.
Айларыңыз арайлы,
Күндеріңіз көңілді.
Аспаныңыз ашық,
Жүзіңіз күлкіге.
Үйіңіз берекеге тола берсін!
Ізгі тілекпен: Қарауылтөбе орта мектебінің ұжымы.

Көкөзек ауылының тұрғыны, сүйікті жар, 
аяулы ана, асыл әже Қасымова Бағдат 
Мұхаметқалиқызын ақпан айының 7 жұлдызы күні 
61 жасқа толуымен шын жүректен құттықтаймыз. 
Талай жылғы маңдай теріңіздің жемісін көретін зей-
нет жасыңыз құтты, берекелі болсын. Өз ісіне адал, 
еңбексүйгіш, жауапкершілігі мол жан ретінде сіз 
әрдайым айналаңызға үлгі болып келесіз. Табан-
ды еңбегіңіздің арқасында талай жетістікке жетіп, 
ұжымның құрметіне бөленіп жүрсіз. 

Қазіргі таңда 2 ұл, 2 қызын лайықты тәрбиелеп, 
олардан немере сүйіп отырған Бағдат апайымыз ада-
ми асыл қасиеттерімен абыройлы, ұжым ортасында 
сыйлы. Осындай кісілігі мол, қарапайым, ақжарқын 
туған күн иесіне деніңізге саулық, отбасыңызға 
амандық, еңбегіңізге табыс тілейміз. Бауыр ет-

балаларыңыздың жақсылығына кенеліп, немерелеріңіздің қызығына бөленіп жүре 
беріңіз. Әр күніңіз қуанышқа, әр бастамаңыз сәттілікке толы болсын!

Әрбір таңды шат күлкімен ашыңыз,
Шаршамастан жүзге қадам басыңыз.
Ағайынның сый-құрметіне бөленіп,
Әлі талай асулардан асыңыз!
Ізгі тілекпен: Көкөзек орта мектебінің ұжымы.

Асқар тауымыз, панамыз, əкемізден қапыда 
айырылып қалдық. Өткен жексенбіде жерлестері, 
ағайын-жұрт əкеміз Қауменов Ролан Мұратұлын 
жер қойнына тапсырды. 

Әкешім - асқар тауым, панам едің,
Кенеттен сағым болып алыстадың.
Баладай дархан көңіл данам едің,
Үйреттің өмір-өзен ағыстарын.
Тосыннан қайғы қонды басымызға,
Өзіңді, әкетайым, жоқтатпаймыз.
Жалғаймыз ғұмырыңды ерте үзілген,
Көшіңді сен бастаған тоқтатпаймыз.
Аяулы әкемізден айырылғанымызды естігенде 

төбемізден жай түскендей күй кештік. Жаныңыз таңғы 
шықтай таза еді. Барша жұртқа тек жақсылық қана 
тілейтін ақкөңіл де ақпейіл жан едіңіз. 

1979 жылы қыркүйектің 1-інде дүние есігін ашыпсыз. Бар болғаны 47 жас. 
Қандай келте ғұмыр десеңізші... Мұрат атамыздың, Лариса апамыздың ақ 
пейілімен дүние есігін ашып, Қауменовтар әулетінің ізгі жолын жалғастырдыңыз. 
Мектепті жақсы бітіріп, жоғарғы милиция академиясының тұңғыш түлектерінің 
бірі болдыңыз. Талдықорған қалалық ішкі істер департаментінің қылмыспен күрес 
басқармасының білікті тергеушілерінің сапында жүрдіңіз. Осы саладағы еңбегіңіз 
бағаланып, "Қылмысты іздестіру саласына - 100 жыл" , "Қазақстан патриоты" ме-
дальдарымен марапатталдыңыз. Анамыз Жұлдыз Сәрсекенова офицердің за-
йыбы деп ардақталып, екеуіңізден өрбіген 5 баланың өсіп-өркендеуіне зор еңбек 
сіңірдіңіз. Кейіннен Сарқан ауданының Құрметті азаматы, ауыл шаруашылығы 
саласының ардагері атамыз Мұрат Иманұлының кәсібін жалғастырдыңыз. Шаруа 
қожалығының ел игілігін еселеуіне маңдай теріңізді төктіңіз. 

Сүйікті әкетайым, балаларыңыздың қимастығын сезініп жатқан шығарсыз. 
Жатқан жеріңіз жайлы, иманыңыз салауат болсын! 

Еске алушы: балалары. 

●Еске алу

ТОСЫННАН ЌАЙЃЫ ЌОНДЫ БАСЫМЫЗЃА

Сарқан аудандық  кітапханасында ақпан айының 5-і күні Мұқағали 
Мақатаевтың туғанына 95 жыл толуына орай «Жырлайды жүрек» 
атты əдеби сазды кеш өтті.  Іс-шараға Сарқан аудандық филиалының 
«AMANAT» партиясының мүшелері жəне   Ақын Сара атындағы орта 
мектебінің 6 - сынып оқушылары қатысты.  

Кеш барысында 
«AMANAT» партиясы-
ның төрағасы Құдия-
ров.Ж.Х сөз сөйлеп, 
М.Мақатаевтың шығар-
машылығы туралы 
өз ойымен бөлісті. 
Қатысушылар тек 
Мұқағали Мақатаевтың 
поэзиясына терең бой-
лап қана қоймай, ұлы 
ақынның өмірі мен 
шығармашылығының 
жолын, туған жерге, адамға, анаға, ана тіліне деген сүйіспеншілігін қалай сөзбен 
жеткізгенін таныды. Бұл тақырыптар оның шығармашылығының негізі болып табылады, 
әрбір өлеңінде халыққа, өмірге, табиғатқа деген шексіз махаббаттың ізі жатыр. Ерек-
ше назар философиялық тереңдікте жазылған шығармаларына аударылды, әрбір сөзі 
мен жолы мән мен эмоцияға толы, бір дәуірдің айнасы іспетті. Мұқағали Мақатаевтың 
поэзиясы тек ақынның жеке сезімдерінен ғана емес, бүкіл халықтың бейнесі мен ар-
мандарын, ұмтылыстарын көрсететін айнаға айналғанын түсіндіру маңызды.

«Жырлайды жүрек» атты кеш тек әңгіме ғана емес, поэзия әлеміне жасаған нағыз 
саяхат болды, мұнда әрбір қатысушы Мұқағали өлеңдерінің терең тұңғиығына бойлап, 
ақынның сөздерінің жүректің ең терең түкпірлеріне қалай әсер ететінін сезінді. Кітапхана 
– мәдени мұраның сақтаушысы ретінде әдебиеттің дүниетанымды қалыптастырудағы, 
руханилықты тәрбиелеудегі және ұрпақтар арасындағы байланысты нығайтудағы зор 
мәнін тағы да еске салды.

Шара сонында оқушылар «Мәңгілік жырдың иесі Мұқағали» атты  кітап көрмемен 
таныстырылып, шолу жасалды.

А.ОМАРОВА,
аудандық кітапхана қызметкері.

"Жырлайды ж‰рек" əдеби сазды кеші

Сарқан ауданының "Жұмыспен қамту жəне əлеуметтік 
бағдарламалар бөлімі" ММ жоғары немесе арнайы орта білімді, 
белсенді ІІ жəне ІІІ топ мүгедектігі бар азаматтарды Сарқан ауданы 
əкімінің штаттан тыс кеңесшісі қызметіне шақырады.

Байланыс телефоны: 2-28-94.  

Қызметке шақырады!


